ޔައުމިއްޔާ

މިނިވަން މުއައްސަސާތަކާ ބެހޭ ކޮމިޓީގެ 9 ވަނަ ބައްދަލުވުން. (22.06.2010)
ރިޔާސަތުން ވާހަކަދެއްކެވުން:

`. މިނިވަން މުއައްސަސާތަކުގެ ކޮމިޓީގެ ބައްދަލުވުން ކޯރަމް ހަމަވުމާ އެކު އަޅުގަނޑު މިފެށީ 2:40ގައި. މިވަގުތު ވަޑައިގެން މި ތިއްބެވީ  ގަލޮޅު އުތުރު ދާއިރާގެ މެންބަރު އީވާ ޢަބްދުﷲ. އިހަވަންދޫ ދާއިރާގެ މެންބަރު އަހުމަދު ޢަބްދުﷲ. ބިލެތްދޫ ދާއިރާގެ މެންބަރު އަޙުމަދު ޙަމްޒާ އަދި އަޅުގަނޑު ހަނިމާދޫ ދާއިރާގެ މެންބަރު މުހައްމަދު މުޖުތާޒު. އާދެ، އަޅުގަނޑުމެން މިހާރު ބަލަމުން މި ގެންދަނީ ސިވިލް ސަރވިސްގެ ޤާނޫނަށް އިޞްލާޙުގެނައުމުގެ ބިލު. ދެން އަޅުގަނޑުމެން މިހާރު މި ވަނީ 3 ފަރާތަކަށް ދަންނަވާލާފައި. އެއީ އެޓަރނީ ޖެނެރަލްގެ އޮފީހާއި ނޭޝަނަލް ސޯޝަލް ޕްރޮޓެކްޝަން އެޖެންސީ އާއި ޕެންޝަން އެޑްމިނިސްޓްރޭޝަން އޮތޯރިޓީ. މިހާރު އެ ބޭފުޅުންވެސް ވަޑައިގެން ތިއްބެވުމާ އެކު ތި ބޭފުޅުންގެ އިޒުނަފުޅާ އެކު އެބޭފުޅުންނަށް އަޅުގަނޑު ދަންނަވާލަން ކަމަށް. (ވަގުތުކޮޅަކަށްފަހު) އާދެ، އިތުރު ބޭފުޅުން ކޮޅެއް ވަޑައިގަތީމަ އަޅުގަނޑު އެ ބޭފުޅުންގެ ނަންތައް ވެސް ދަންނަވާލާނަން. ތޮއްޑޫ ދާއިރާގެ މެންބަރު ޢަލީ ވަޙީދު. ފޮނަދޫ ދާއިރާގެ މެންބަރު ޢަބްދުއްރަޙީމު ޢަބްދުﷲ. ތުލުސްދޫ ދާއިރާގެ މެންބަރު ރޮޒައިނާ އާދަމް. އާދެ، ޝުކުރިއްޔާ. އެޓަރނީ ޖެނެރަލްގެ އޮފީހާއި ނޭޝަނަލް ސޯޝަލް ޕްރޮޓެކްޝަން އެޖެންސީ އާއި ޕެންޝަން އެޑްމިނިސްޓްރޭޝަން އޮތޯރިޓީގެ ބޭފުޅުންނަށް މިއަދުގެ ބައްދަލުވުމަށް މިނިވަން މުއައްސަސާތަކާ ބެހޭ ކޮމިޓީގެ ބައްދަލުވުމަށް މިއަދު މި ދަންނަވާލީ މިކޮމިޓީން މިހާރު ދިރާސާކުރަމުން ގެންދާ 2007/5 ދިވެހި ސިވިލް ސަރވިސްގެ ޤާނޫނަށް ވަނަ އިޞްލާޙު ގެނައުމުގެ ބިލު ދިރާސާ ކުރުމަށް ފެށުމުގެ ކުރިން ތިޔަ ހުރިހާ ބޭފުޅުންގެ ވެސް ޚިޔާލުފުޅެއް މިކަމުގައި އޮޅުންފިލުވާލެއްވުމަށް ކޮމިޓީން ބޭނުންފުޅު ވާތީވެ. އެހެންވީމާ، އަޅުގަނޑު ދަންނަވާލާނަން މި ވަގުތު ކޮމިޓީ އަށް ވަޑައިގެން ތިއްބެވި ބޭފުޅުން. އެޓަރނީ ޖެނެރަލްގެ އޮފީހުން ވަޑައިގެން މި ތިއްބެވީ އަލްއުސްތާޛާ ފާތުމަތު ފިލްޒާ އަދި އަލްއުސްތާޛު މޫސާ ޢާލިމް. ނޭޝަނަލް ޕްރޮޓެކްޝަން އޭޖެންސީ އިން އިންނެވީ އަލްފާޟިލް އިބްރާހީމް ވަޙީދު. ޕެންޝަން އެޑްމިނިސްޓްރޭޝަނުން ވަޑައިގެން މި ތިއްބެވީ އަލްފާޟިލް މުޙައްމަދު ޙުސައިން މަނިކު، އަލްފާޟިލް އިސްމާޢީލް ސުޖާޢު އަދި އަލްފާޟިލާ ސުޖާތާ ޙަލީމް. އެހެންވީމާ، އެންމެ ފުރަތަމަ އަޅުގަނޑު ޕެންޝަން އެޑްމިނިސްޓްރޭޝަން އޮތޯރިޓީން ވަޑައިގެން ތިއްބެވި ބޭފުޅުންނަށް. އަޅުގަނޑު އުއްމީދުކުރާ ގޮތުގައި ތި ބޭފުޅުންނަށް މި ކޮމިޓީ އަށް ވަޑައިގެންނެވުމަށް ދަޢުވަތު ދެއްވިއިރުގައި މި ސިވިލް ސަރވިސްގެ ޤާނޫނަށް ގެނެވުނު އިޞްލާޙާ މިހުރިހާ ޑޮކިއުމެންޓުތަކެއް ވެސް ފޮނުވާލެވިފައި ވާނެ. އެހެންވީމާ، ކޮމިޓީގެ މެންބަރުން މި ކަމަށް އިޢުތިރާޟު ނުކުރައްވާ ކަމަށް ވަންޏާ ޕެންޝަން އެޑްމިނިސްޓްރޭޝަން އޮތޯރިޓީން ވަޑައިގެން ތިއްބެވި ބޭފުޅުންގެ ފަރާތުން އެއްޗެއް ވިދާޅުވުމަށް އަޅުގަނޑު ފުރުޞަތު އަރުވާނަން އަލްފާޟިލް މުޙައްމަދު ޙުސައިން މަނިކަށް.
ޕެންޝަން އެޑްމިނިސްޓްރޭޝަން އޮތޯރިޓީގެ ފަރާތުން މުޙައްމަދު ޙުސައިން މަނިކު ވާހަކަދެއްކެވުން:

`. ޝުކުރިއްޔާ ޗެއަރމަން. އަޅުގަނޑު ތި ވިދާޅުވި އިޞްލާޙު އަޅުގަނޑުމެންނަށް ވެސް އަނެންހެން މި މަޖިލިސްގެ އިދާރާ އިން ފޮނުއްވާފައި އޮތީ. ދެން ޖުމްލަ ގޮތެއްގައި އަޅުގަނޑު އެއްޗެއް ދަންނަވާލާފައި ދެން ސުވާލެއް އޮތިއްޔާ އަޅުގަނޑުމެން ކުރެއްވީމަ އެ ސުވާލަކަށް ޖަވާބު އަރުވަމުން ގެންދެވޭތޯ ބަލާނަން. ފުރަތަމަ އަޅުގަނޑު ދަންނަވާލަން އޮތް ގޮތަކީ ދިވެހިރާއްޖޭގެ ޕެންޝަނާ ބެހޭ ޤާނޫނު 2009/8 ފާސްވެފައި މި އޮތީ ޖުމްލަ ގޮތެއްގައި ދައުލަތުގެ މުވައްޒިފުންނާއި އަދި ޢާއްމު އެހެން ފަރާތްތަކާ ވެސް ހިމެނޭ ގޮތަށް ފާސްކޮށްފައި އޮތް ޤާނޫނެއް. ދެން އޭގެ މޭރުމަކީ އަޅުގަނޑު ދެކޭގޮތުގައި ދިވެހި ރައްޔިތުންނަށް ކުރީގެ ދައުލަތުގެ މުވައްޒިފުންނަށް ޕެންޝަން ލިބުނު ކަމުގައި ވިޔަސް ވެސް އަދި ޕެންޝަން ނުލިބޭ އެތައް ޢާއްމު ރައްޔިތުންނެއް ތިބީމާ، އެ މޭރުމުން ވަކި ޤާނޫނެއް ކަނޑައަޅައި ހުރިހާ އެންމެނަށް އެ ޕެންޝަން ދިނުމުގެ ނިޔަތުގައި. މި ގޮތުން ފާސްކުރި މައިގަނޑު 2 ބަޔަކަށް ޕެންޝަނުގެ ޤާނޫނު ބަހާލެވިފައި މި އޮތީ. އެއީ އުމުރުން 65 އަހަރުގެ މީހުންނަށް ދޭ ޚާއްޞަ ޕެންޝަނެއް ނުވަތަ އެ ޤާނޫނުގައި ކަނޑައެޅިގެން އޮތް ބޭސިކު ޕެންޝަނެއްގެ ގޮތުގައި މިހާރު ދެވޭ 2000 ރުފިޔާ އަކާއި މޯލްޑިވްސް ރިޓަޔަރމަންޓު ޕެންޝަނެއްގެ ނަމުގައި އުފެދޭ ޕެންޝަން ސްކީމެއް. ދެން މޯލްޑިވްސް ރިޓަޔަރމަންޓު ޕެންޝަން ސްކީމަކީ މި ދެންނެވި ގޮތަށް މުޅި ޕޮޕިއުލޭޝަން އަށް ނިސްބަތްކޮށް ތައްޔާރުކުރެވިފައި އޮތް ޕެންޝަން ސްކީމެއް. އެ ޕެންޝަން ސްކީމަކީ ކުރީގައި ހިގަމުން ދިޔަ 20 އަހަރާއި 40 އަހަރުގެ ޕެންޝަން ނިމުމަކަށް ގެނެސް އަލުން ޕެންޝަން ސިސްޓަމެއް ފެއްޓުމުގެ ނިޔަތުގައި ކޮށްފައި އޮތް ކަމެއް. އެއީ ކުރީ އަހަރުގެ ކުރީގަ 20 އަހަރާއި 40 އަހަރުގެ ޕެންޝަން ލިބެމުން ދިޔަ ދިޔުން މިހާރު ވަނީ 1 މެއި 2010 އިން ފެށިގެން ނިމުމަކަށް ގެނެއްސަ އަނެއްކާ 1 މެއި 2010 އިން ފެށިގެން ކޮންމެ ދައުލަތުގެ މުވައްޒިފަކު އެ މީހެއްގެ މުސާރަ އިން 7 ޕަސެންޓު މުސާރައިގެ ވަޒީފާ އަދާކުރާ ތަނުން 7 ޕަސެންޓު ދީގެން އެ ޕެންޝަން ސިސްޓަމަށް ކޮންޓްރިބިއުޓު ކޮށްގެން އެލިބޭ ފައިދާ އާ އެކު ޕެންޝަން ސިސްޓަމު ދެމެހެއްޓުމަށް ކަނޑައަޅާފައި އޮތް ކަނޑައެޅުމެއް. ދެން މި މޭރުމުން  ބަލާއިރު މިހާރު އޮތް ގޮތުން ކުރީގައި ޕެންޝަން ލިބެމުން ދިޔަ މީހުންގެ ތެރެއިންވެސް ޕެންޝަން 20 އަހަރުގެ 40 އަހަރުގެ ނުލިބޭ ފަރާތްތަކަށް ވެސް އެއީ މިދެންނެވި ގޮތުން 19 އަހަރު 17 އަހަރު ނުވަތަ އެހެން ގޮތަކުންވެސް ކޮންމެވެސް ކޮންމެވެސް މިންވަރަކަށް ދައުލަތުގެ ވަޒީފާ އަދާކޮށްފައި ހުރި ކޮންމެ މީހަކަށްވެސް އެ މީހަކަށް ދޭންޖެހޭ ޙައްޤެއް މިޤާނޫނު ކަނޑައަޅާ ގޮތުން އެބަދޭންޖެހޭ. އެހެންވީމާ، 1 މެއި 2010 އިން ފެށިގެން މި ޙައްޤު އެ ފަރާތްތަކަށް ލިބިދެވޭނެ. އެއީ އެކްރޫޑު ރައިޓެއްގެ ގޮތުގައި އެ މީހެއްގެ ޚިދުމަތްކުރި މުއްދަތަށާއި މުސާރަ އަށް ބަލައި އެ މީހެއްގެ ރިޓަޔަރމަންޓު އެކައުންޓަކަށް ޖަމާކުރެވޭ އަދަދެއް ޖަމާކުރެވޭނެ. ދެން 1 މެއި އިން ފެށިގެން އެ ސިސްޓަމު އައުމަށްފަހު މި ދެންނެވި ގޮތުން ކޮންމެ ވަޒީފާ އަދާކުރާ ފަރާތަކުން މި ސިސްޓަމަށް ލާ ކޮންޓިރިބިއުޝަނެއްގެ މައްޗަށް ބިނާކޮށްފައި 65 އަހަރުވުމަށްފަހު އެ މީހެއްގެ ލައިފް އެކްސްޕެކްޓެންސީ އަށް ބަލާ ވަކި އަދަދެއް ޕެންޝަނެއްގެ ގޮތުގައި މަހުން މަހަށް މި ދެވެނީ. މި ޕެންޝަން ލޯ ބައްޓަންކުރެވިފައި އޮތް ގޮތަކީ މިހާރު. ދެން މި އިޞްލާޙަށް މި ލޯ އަޅުގަނޑުމެން ވިސްނާލާއިރު އަޅުގަނޑަށް ހީވަނީ ޖުމްލަގޮތެއްގައި ސިވިލް ސަރވިސް ލޯ އާއި ޕެންޝަން ލޯ އާއި އަދި ވަޒީފާ އާ ބެހޭ  ޤާނޫނު ވެސް އަޅުގަނޑުމެން ވިސްނާލަން އެބަޖެހޭ ހެން މި އިޞްލާޙަށް ވިސްނާ އިރު. އެހެންވީމާ، ސިވިލް ސަރވިސް ލޯ އަކީ ހަމައެކަނި ސިވިލް ސަރވިސްގެ މުވައްޒިފުންނަށް ޓާރގެޓުކުރެވޭ އެއްޗެއް. ޕެންޝަން ލޯ އަކީ މުޅި ޢާއްމު ރައްޔިތުންނަށް ޓާރގެޓުކުރެވޭ އެއްޗެއް. ދެން ޕެންޝަން ލޯ އާއި އިމްޕްލޯއިމެންޓު ލޯ އަކީވެސް އަޅުގަނޑު މިދެންނެވި މޭރުމުން ހަމަ މުޅި ޢާއްމު ވަޒީފާ އަދާކުރާ ފަރާތްތަކަށް ޓާރގެޓުކުރެވޭ އެއްޗެއް. ދެން މި އިންޓްރޮޑަކްޝަނަށް ފަހު ނުވަތަ މި ތަޢާރަފަށް ފަހު އަޅުގަނޑު އިޞްލާޙަށް ދާއިރު މި ވާގޮތަކީ މީގައި އިޞްލާޙު ކުރައްވާފައި މި އޮންނަނީ ދާދި އެއް ގޮތަކަށް އަޅުގަނޑަށް ހީވަނީ ޕެންޝަނެއް މީހަކު ވަކިކުރަންޖެހޭ ކަމަށް ވަންޏާ ޕެންޝަނެއްގެ އުސޫލުން މީހަކަށް އިނާޔަތެއް ދެވޭ ކަހަލަ ގޮތަކަށް. އެއީ 20 އަހަރު ވެއްޖިއްޔާ އެ މީހެއްގެ ހުރި މުސާރަ ނުވަަތަ ލައިޕް ޓައިމަށް ބަހާލައިގެން ދެވޭ ގޮތަކަށް. އެ މޭރުމުން އަޅުގަނޑަށް ހީވަނީ ދީފިއްޔާ އަޅުގަނޑުމެން އެބަ އަޅުގަނޑުމެންގެ ޕެންޝަނުގެ ޤާނޫނުން ދެވޭ ޙައްޤާއި އަދި އެހެން އަދި އެ މުއްދަތަށް ޚިދުމަތްކޮށްފައި ހުރި މީހަކަށް ދެވޭ ޙައްޤަކާ ދެ އަދަދު ފުށު އަރާހެން އިނގޭތޯ. އެހެންވީމާ، ޑަބަލް ބެނިފިޓެއް ދެވޭ ގޮތް ވުމަކީ އެކަށީގެންވާ ކަމެއް. ދެން މި އިޞްލާޙެއް އަޅުގަނޑަށް ހީވަނީ ގެންނައިރު ގެންނަންޖެހޭނީ ދައުލަތުގެ ހުރިހާ ތަނަކުން ވެސް އެއް ކަމަކަށް 2 ބެނިފިޓެއް ދެވޭ އުސޫލަކަށް ނޫންހެން ވިސްނަންޖެހޭނީ އަކީ. ކޮންމެވެސް އެއް އުސޫލަކުން އެ ކުރާ މަސައްކަތަކަށް ކޮންމެވެސް އެއް އުސޫލަކުން ކަނޑައަޅާ އިނާޔަތެއް ދިނުމަކީ އަޅުގަނޑަށް ހީވަނީ މުހިއްމު ކަމެއް ހެން. އެހެންވީމާ، ޖުމްލަގޮތެއްގައި އަޅުގަނޑު ދަންނަވާލަން އޮތް ވާހަކަ އަކީ އެ.
ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އަޅުގަނޑު ދެން މި ފުރުޞަތު އަރުވަނީ ނޭޝަނަލް ސޯޝަލް ޕްރޮޓެކްޝަން އެޖެންސީން އަލްފާޟިލް އިބްރާހީމް ވަޙީދަށް.

އެންސްޕާގެ ފަރާތުން އިބްރާހީމް ވަޙީދު ވާހަކަދެއްކެވުން:
އައްސަލާމް ޢަލައިކުމް. މި އިޞްލާޙަށް ވާހަކަދެއްކުމުގެ ކުރިން އަޅުގަނޑު މިހާރު މި ވަގުތު އަޅުގަނޑުމެން ޢަމަލުކުރަމުން ގެންދާ ގޮތް ފުރަތަމަ ދަންނަވާލާނަން. އެގޮތުން ސިވިލް ސަރވިސް ގައި މަސައްކަތްކުރާ އެއްވެސް މުވައްޒަފަކު އެއްވެސް ސަބަބަކާ ހުރެ ދޫކޮށްލަން ޖެހިއްޖެ ކަމަށް ވާނަމަ މިހާރު އަޅުގަނޑުމެން ޢަމަލުކުރާ ގޮތަކީ އެ މީހަކީ އުމުރުން 55 އަހަރުވެފައި ހުރި މީހަކަށް ވެއްޖިއްޔާ ލައިފް ޓައިމަށް އެ މީހަކަށް ހެލްތު އިންޝިއުރެންސްގެ ޚިދުމަތްދެނީ ސަރުކާރުގެ ޚަރަދުގައި. ދެން 55 އަހަރު ނުވާ މީހެއް ކަމަށް ވާނަމަ އެ މީހަކަށް އެ ވަކި ކުރި ދުވަހަކުން ފެށިގެން  1 އަހަރު ދުވަހަށް މި ދެވެނީ އިނގޭތޯ. އެހެންވީމާ، އެއީ މިހާރު ޢަމަލުކުރަމުން ގެންދާ ގޮތަކީ. ދެން މީގައި މިހާރު ހުށަހެޅިފައި އެބައޮތް ހެލްތު އިންޝިއުރެންސާ ބެހޭ ބިލެއް މަޖިލީހުގައި. ދެން އެ ބިލުގައި މި ބުނަނީ އެ އިންޝިއުރެންސް ހިންގުމަށް ފައިސާ ދައުލަތުގެ ބަޖެޓުގައި ހިމެނިގެން ހޯދާ ވާހަކަ އާއި އަދި އޭގެ ބައިވެރިވާ މީހުންގެ ކޮންޓްރިބިއުޝަނަކުން ހޯދާ ވާހަކަ. ދެން އެކަން އޭގެ އުސޫލުތައް ކަނޑައަޅާނީ އެ ޤާނޫނުގެ ދަށުން ހެދޭ ގަވާއިދުގެ. ދެން މީގައި މި ހުށަހެޅިފައި އޮތް އިޞްލާޙުގެ 2 ވަނަ މާއްދާގެ (ށ)ގައި އެބަ އުޅޭ ތަންކޮޅެއް އަޅުގަނޑުމެން ކުޑަކޮށް ކޮންމެވެސް ވަރަކަށް ބަލައިލަންޖެހޭ. އެއީ މީގައި ދޫކޮށްލެވޭ މުވައްޒަފަކީ ސަރުކާރު ވަޒީފާއެއްގައި 20 އަހަރު ފުރިހަމަވެފައިވާ މުވައްޒަފެއް ނޫން ނަމަ ބުނެފައި މި އިންނަ ބައިގައި މި އިންނަ ގޮތުން އެ މީހަކު ހަމަ ކިތަންމެ ކުޑަދުވަސްކޮޅަކު އުޅެލާފައި ދޫކޮށްލަން ޖެހުނު ކަމަށް ވިޔަސް ހަމަ މުޅި ލައިފްޓައިމަށް  އެބަ ހެލްތު އިންޝުއަރެންސް ސަރުކާރުގެ ޚަރަދުގައި ދޭންޖެހޭ. އެހެންވީމާ، ސަރުކާރަށް ކުރިޔަށް އޮތް ތަނުގައި އެކަން ކޮންމެވެސް ގޮތަކުން ސަރުކާރުން މި ކުރަންޖެހެނީ. އެކަމަކު އަޅުގަނޑުމެންގެ ބޮޑަށް ބާރު މި އަޅަނީ ތަންތަނުގައި ވަޒީފާ އަދާކުރާ މީހެއްވެއްޖިއްޔާ އެ މީހަކު އެވަޒީފާ އަދާކުރާ ތާކުން އެބައި ކަވަރު ކުރަންޖެހޭނެ ކަހަލަ ގޮތަކަށް ބޮޑަށް މީގެ ކުރީގައި ވާހަކަދެކެވުނު ހުރިހާ އެއްޗެއްގައި، އަޅުގަނޑުމެންނަށް ބޭރުން ވަޑައިގަންނަވާ ބޭފުޅުން ދެއްވާ މައުލޫމާތުގައި ވެސް ބޮޑަށް އެ ބޭފުޅުން ބާރު މި އަޅުއްވަނީ އެމީހަކު ވަޒީފާ އަދާކުރާތާކުން އެ ބައި ހޯދައިގެން އެއީ އެ މީހެއްގެ ޙައްޤެއް ގޮތުގައި އެކަން ކުރުމަށް. އެހެންނަމަވެސް މި ބިލުގައި ބުނާ ގޮތުން ކިތަންމެ ކުޑަދުވަސްކޮޅަކު ސަރުކާރުގައި އުޅެފައި އަދި އޭނަ ދޫކޮށްލިޔަސް އޭނަ އެހެން ތަނެއްގައި އުޅުނަސް  އެކަހަލަ ގޮތެއް ވެދާނެ ކަށްނޭނގެ ސިވިލް ސަރވިސް ވަޒީފާ އެއް ނުލިބެންޏާ. ދެން އެހެންވީމާ، އަޅުގަނޑު އެ ތަންކޮޅުގައި ކުޑަކޮށް ވިސްނާލަން ބޭނުންވޭ. އެއީ ހަމަ ކިތަންމެ ކުޑަ ދުވަސްކޮޅުގައި އުޅެފަހުރި މީހަކަށް ވެސް މުޅި އުމުރަށް ހަމަ ސަރުކާރުގެ ޚަރަދުގައި ހެލްތު އިންޝުއަރެންސް ދެއްވާ ގޮތަށްތޯ މި އޮތީ. 
ރިޔާސަތުން ވާހަކަދެއްކެވުން:
އާދެ، އެޓަރނީ ޖެނެރަލްގެ އޮފީހުން ވަޑައިގެން ތިއްބެވި ބޭފުޅުންގެ ތެރެއިން އަލްއުސްތާޛާ ފާތިމަތު ފިލްޒާ. އަލްއުސްތާޛު މޫސާ ޢާލިމް.

އެޓަރނީ ޖެނެރަލް އޮފީހުގެ ފަރާތުން މޫސާ ޢާލިމް ވާހަކަދެއްކެވުން:

ޝުކުރިއްޔާ. މި ބިލާ ބެހޭ ގޮތުން އަޅުގަނޑުމެން ކޮންމެވެސް ވަރަކަށް ފާހަގަކޮށްލެވޭ ބައެއް ކަންތައްތައް  ދަންނަވާލަން ފުރަތަމަ ބޭނުންވަނީ. އޭގެތެރޭގައި ފުރަތަމަ މާއްދާގެ (ބ) އަށް ގެނެއްސަ ޢިބާރާތް ފައްޓަވާއިރު މި އޮންނަނީ ދިމާވާ ހާލަތެއްގެ ސަބަބުން ކަމަށް. މިހެން ދިމާވި ހާލަތެއްގެ ސަބަބުން އިބާރާތް މިހެން އޮތުމުން އެ ކާކަށް ދިމާވި ހާލަތެއްގެ ސަބަބެއްތޯ ދެން އެއީ ސަރުކާރަށްތޯ ސިވިލް ސަރވިސް ކޮމިޝަނަށްތޯ މުވައްޒަފަށްތޯ މި އަދި އަޅުގަނޑުމެންނަކަށް ސާފެއް ނުވޭ. ހަމައެއާއެކު މިހާލަތަކީ ކޮބައިކަން ސާފުކޮށް ބަޔާންވާންޖެހޭނެ ކަމަށް އަޅުގަނޑުމެން ގަބޫލުކުރަނީ. މިސާލަކަށް މުވައްޒަފާއި ވަޒީފާ ދޭ ފަރާތް ސިވިލް ސަރވިސް ކޮމިޝަން ކަމުގައި ވީ ނަމަވެސް އެ ދެފަރާތް ދެމެދުގައި ހުންނަ ކޮންޓްރެކްޓާ ޚިލާފުވެގެން ސިދާ ބްރީޗު އޮފް ކޮންޓްރެކްޓެއް އޮވެގެން ވަޒީފާއިން ވަކިކުރާ މީހަކާއި ސަރުކާރުގެ ޕޮލިސީތަކުގެ ދަށުން ރިޑަންޑަންޓު ކުރެވޭ މީހުން މިސާލަކަށް ޕްރައިވެޓައިޒޭޝަނާ ގުޅިގެން ނޫނީ އޮފީސްތަކެއް މާޖުކުރެވިގެން ނޫނީ އޮފީހެއް އުވިގެން ނޫނީ ކޯޕްރައިޓައިޒޭޝަން ގުޅިގެން ރިޑަންޑަންޓު ކުރެވޭ މީހުންނާ ތަފާތުވާންޖެހޭނެ. މި ރެޖީމު، ދެ ރެޖީމެކޭ މި އުޅެނީ. އެހެންވީމާ، މި މާއްދާގެ ދަށުން މި މާއްދާ މިހެން ގެނެއްސި ކަމުގައި ވާނަމަ މުސްތަޤުބަލުގައި އޮޅުންތަކެއް އަރާ ދަތިތަކެއް ދިމާވާނެ ކަމަށް އަޅުގަނޑުމެންނަށް ގަބޫލުކުރެވޭތީ މީތި ތަންކޮޅެއް ބޮޑަށް ތަފްސީލުވާންޖެހޭނެ ކަމަށް އަޅުގަނޑުމެން ދެކެން. ހަމައެއާއެކު 2 ނަންބަރު (ބ)ގެ 2 ވަނަ ނަންބަރަށް ވިސްނާއިރު އެ މުވައްޒަފަކު ސިވިލް ސަރވިސް އިން ވަޒީފާ އެއް ދޭންޖެހޭނެ ކަމަށް ބުނާތީ ކީއްވެގެންތޯ ހަމައެކަނި ސިވިލް ސަރވިސް އަށް ލާޒިމު އެ ކުރަނީ ކޮންމެ މީހަކަށް ވަޒީފާ އެއް ދިނުން. ސިވިލް ސަރވިސް ނޫނަސް ވަޒީފާތަކެއް އެބަ ހުރި. ޕަބްލިކް ސަރވިސް ސިވިލް ސަރވިސް އިތުރުން ދައުލަތުގެ އެހެން ވަޒީފާތަކާއި ޕްރައިވެޓް ސެކްޓަރތަކާއި އެ މީހަކު އަމިއްލަ އަށްވެސް މަސައްކަތް ކުރުމުގެ ފުރުޞަތު އޮތް ހިނދު ހަމައެކަނި ސިވިލް ސަރވިސް ކޮމިޝަނަށް ބަޔަކަށް ވަޒީފާ ދިނުމަށް ޤާނޫނަކުން މަޖުބޫރުކުރުން އެއީ އަޅުގަނޑުމެންނަށް އެެހާ ގަބޫލުކުރެވޭ ކަމަކަށް ނުވާތީ އެކަން ވެސް ފާހަގަކުރެވުނު. ދެން އޭގެއިތުރުން މި 2 ގެ (ހ) ގައި އިނާޔަތްތަކާ އެއް ގޮތަށް ހެލްތު އިންޝިއުރެންސް ދެއްވަން މި ބިލުގައި ބުނާތީ ހެލްތު އިންޝިއުރެންސް އަކީ މި ސިވިލް ސަރވިސް ކޮމިޝަނުން ދެއްވާ އެއްޗަކަށް ނުވާތީ އެއީ ސަރުކާރުން ދެއްވާ އެއްޗަކަށް ވާތީ ދެން މި ލާޒިމުކުރަނީ ސިވިލް ސަރވިސް ކޮމިޝަނަށްތޯ ކާކަށްތޯ މިވެސް އަޅުގަނޑުމެންނަށް ސާފުނުވޭ. ދެން މީގެ ޕްރިމިއަމް ދައްކަންޏާ ޕްރިމިއަމް ދައްކާނީ ކާކުތޯ. އެވެސް ސަރުކާރަށްތޯ އެކަން ކުރަންޖެހޭނީ. މިވެސް އަދި މުޅިއަކުން ޔަޤީންނުވާ ކަންތައްތަކެއް. ހަމަ އޭގެއިތުރުން 2 ވަނަ ނަންބަރުގެ (ށ) ގައި 20 ބައިކުރުމުން ލިބޭ އަދަދެކޭ ކިޔާފައި މި އޮންނަ އިބާރާތަށް ބަލާއިރު މިއީ ކިހިނެއްތޯ މި އަހަރު ނުވަތަ މި 20 އަހަރު ނުވަތަ 20 ބައި މިގެނެސްފައި މި އިންނަނީ އެއީ ކޮންކަމަކަށް ބޭސްކޮށްފައިތޯ. ކޮން ގޮތަކަށް ކޮން ދިރާސާއަކަށް ބޭސްކޮށްގެން ލިބުނު އަދަދެއްކަން ވެސް ސާފު ނުވާތީ އެކަން ވެސް ހަމަ އަދި ޔަޤީންކޮށްލަން އެބަޖެހޭ. އޭގެއިތުރުން (ޅ) އަށް ވިސްނާ އިރު މުވައްޒަފުން އަނބުރާ ސިވިލް ސަރވިސްއަށް ގެނައުމަށްޓަކައި އަންނަނިވި ގޮތުގެ މަތިން ސިވިލް ސަރވިސް ކޮމިޝަން މަސައްކަތް ކުރަންވާނެއޭ ބުނާއިރު، އަދި އޭގެ ދަށުން އިނާޔަތްތަކެއް ދޭންޖެހޭ ކަމަށް ބުނާ އިރު ސަރުކާރުން އެބަ އޮތް ކަނޑައަޅުއްވާފައި ރިޑަންޑަންޓު ކުރެވޭ މުވައްޒަފުންނަށް ވަކި އެލަވަންސްތަކެއް ނޫނީ ޕެކޭޖެއް ދެއްވުމަށް ނިންމަވާފައި. މީގެ ދަށުން ވެސް އެބަ މިބިލުގެ ދަށުން ވެސް އެބަ ލިބޭ އިނާޔަތްތަކެއް ލިބޭއިރު ސަރުކާރުން ދެއްވާ އެލަވަންސާ އެއްކޮށް މީގެ ދަށުން ވެސް އެލަވަންސެއް ލިބެނީތޯ. މިއީ އެއް އެލަވަންސް ލިބޭ ބަޔަކަށް އަނެއް އެލަވަންސް ނުލިބެނީތޯ. ނޫނީ މިދެ އެލަވަންސް އެއްކޮށް ލިބެނީތޯ. މިވެސް އަޅުގަނޑުމެންނަށް ސާފެއް ނުވޭ. ހަމައެއާއެއްކޮށް ބަޖެޓުގައި މިސާލަކަށް މުސްކުޅި ކުރެވޭ މީހުން ނުވަތަ ރިޑަންޑަންޓުކުރެވޭ މީހުންނަށް މި ހުރިހާ އިލަވަންސެއް ދިނުމުގެ ޤާބިލުކަން އެބަހުރިތޯ ނޫންތޯ. އެކަންވެސް. އެސެސްމަންޓު ހެއްދެވިފައިތޯ އޮތީ. އެވެސް އަޅުގަނޑުމެންނަށް ސާފެއް ނުވޭ. ހަމައެއާއެއްކޮށް މިސާލަކަށް މުވައްޒަފަކު 55 އަހަރު ނުވިކަމުގައި ވީ ނަމަވެސް މި ރިޑަންޑަންޓު ކުރެވޭ އިރުގައި އެބަ ތިބި ވަރަށް ޒުވާން، ޅަ އުމުރުގައި ރިޑަންޑަންޓު ކުރެވޭ މީހުން ވެސް. މިސާލަކަށް އެއީ އަދި 20 އަހަރު ނުވިކަމުގައި ވިޔަސް 18 އަހަރުގައި ވަޒީފާ އަށް ވަދެއްޖެ ކަމުގައި ވާނަމަ 38 އަހަރުވާއިރު ގާތްގަޑަކަށް 20 އިޔަރސް ވެފައި އޮންނާނީ ޕެންޝަން ލިބޭ އުމުރަށް. އެހެންނަމަވެސް ވަރަށް ޒުވާން އުމުރެއް 38 އަހަރު. އެހެންވީމާ 55 އަހަރު ވަންދެން އޭނައަށް އެލަވަންސް ދީދީ ދީދީ ސަރުކާރުން ތިބޭނީތޯ. ނޫނީ ކޮބައިތޯ ކޮންއިރަކުތޯ މި ތަނަށް ލިމިޓެއް ކަނޑައަޅަންޖެހޭނީ. އަޅުގަނޑުމެންނަށް ގަބޫލުކުރެވޭ ގޮތުގައި ކޮންމެވެސް ކަހަލަ ލިމިޓެއް ކަނޑައަޅަންޖެހޭނެ. މިސާލަކަށް ވަޒީފާ އިން ވަކިކުރެވޭތާ އެއް އަހަރު ތެރޭގައި އޭނަ ވަޒީފާ އެއް ހޯދުން ކޮންމެވެސް ދިމާއަކުން. އޭނައަށް އެ މަސްއޫލިއްޔަތު އޮންނަ ގޮތަށް ވަޒީފާ އިން ވަކިކުރެވޭ މީހާ އަށް އެއް އަހަރުތެރޭގައި ނޫނީ އެކަނޑައެޅޭ މުއްދަތެއްގެ ތެރޭގައި ވަޒީފާ އެއް ހޯދުމަށް ލާޒިމުކުރުން އެއީ މުހިއްމު ކަމެއް ކަމަށް ފެންނަނީ. ދެން އެ މުއްދަތުގެ ތެރޭގައި ސަރުކާރުން އެލަވަންސެއް ދެއްވަންޏާ ދެއްވާ ކަހަލަ ގޮތަކަށް ބައްޓަންކުރެއްވުން އެއީ އަޅުގަނޑުމެންނަށް ފެންނަ ގޮތަކީ. ދެން އެއާއެއްކޮށް (ޅ) ގެ 1 އަކަށް ވިސްނާއިރު ސިވިލް ސަރވިސް ކޮމިޝަނުން ނޫނީ ސިވިލް ސަރވިސް އިން ރިޑަންޑަންޓުކޮށްފައި ތިބޭ ނުވަތަ ވަޒީފާ އިން ވަކިކޮށްފައި ތިބޭ މުވައްޒަފުން އެހެން ތިބޭއިރު ސިވިލް ސަރވިސް އިން ވަޒީފާ އެއް އުފައްދާއިރު އެ މީހުންނަށް އިސްކަންދިނުމަށް ނޫނީ އެ މީހުންގެ ތެރެއިން މީހަކު ހޯދުމަށް ބުނުމުން އަޅުގަނޑުމެންނަށް މީގެން ދޭހަވާ ދެ ކަމެއް އެބަ ފާހަގަކުރެވޭ. އެއް ކަމަކީ ސިވިލް ސަރވިސް ކޮމިޝަނުން ބޭނުންވާ މީހަކަށް ވަޒީފާ ދިނުމުގެ ފުރުޞަތު އެބަ ހުޅުވިގެންދޭ. މީގެތެރޭގައި އިޢުލާނުކުރުމާއި މެރިޓް ސިސްޓަމާއި ސިވިލް ސަރވިސް ތެރެއިން މަސައްކަތްކުރަން ޖެހޭއިރު އެ އުސޫލު އެބަދޭ އެހެން ގޮތަކަށް ބައްޓަންވެގެން. އޭގެއިތުރުން ވަޒީފާ ދިނުމުގައި އެ މީހަކަށް ފެންނަ މީހަކު ވެއްދުމާއި ނުވަތަ ކޮރަޕްޝަނުގެ ފުރުޞަތުތަކެއް ހުޅުވުމުގެ ފުރުޞަތު އޮތް ކަމަށް އަޅުގަނޑުމެންނަށް ފާހަގަކުރެވޭތީ އެއީ އަޅުގަނޑުމެންނަށް ބިލުގައި ބޭއްވުން އެންމެ ރަނގަޅު ގޮތެއް ކަމަށް އަޅުގަނޑުމެންނަށް ނުފެންނާތީ އެ ވާހަކަ ވެސް ދަންނަވަން. އޭގެއިތުރުން (ކ) ގެ 5 ވަނަ ނަންބަރުގައި އުމުރުން 55 އަހަރު ފުރިހަމަވުމުން ވަޒީފާ އިން މުސްކުޅި ކުރެއްވުމުން މި އެލަވަންސްތައް ނުލިބޭ ވާހަކަ ބުނުމުން ބިލު މި ގެނައުމުގެ މަޤުޞަދު އެބަ ގެއްލޭ ކަމަށް އަޅުގަނޑުމެންނަށް ފާހަގަކުރެވޭ. 55 އަހަރުވީމާ، މުސްކުޅިކުރެވިފައި އޭނާ އަށް އެ އެލަވަންސް ނުލިބެންޏާ މި ބިލު މިގެންނަނީ ކޮން މަޤުޞަދަކަށްޓަކާތޯ ކުރެވޭ ސުވާލު ވެސް އެބަ ޖަވާބު ބޭނުންވޭ އަޅުގަނޑުމެން. ދެން ހަމަ އެއާއެއްކޮށް (ކ) ގައި މިބުނާ 7 ކަމެއް ބުނި ކަމުގައި ވީ ނަމަވެސް މިއީ ކޮމްޕްލީޓު ނޫނީ ފުރިހަމަ ކަންތައްތަކެއް ކަމަށް ނުވާތީ އަދި މިއަށް ވުރެ މީތި ފުރިހަމަވާންޖެހޭނެ ކަމެއްވެސް އަޅުގަނޑުމެންނަށް މި ވަގުތަށް އަދި ފެނޭ. މީގެއިތުރުން މި ބިލާ ބެހޭ ގޮތުން ތި ބޭފުޅުން ކުރައްވާ ސުވާލުތަކާ އަދި އޭގެއިތުރުން ހަމަ އިތުރަށް ބަލާބެލުމަށްފަހު އަޅުގަނޑުމެންނަށް އިތުރުކަންކަން ފާހަގަކުރެވޭ ނަމަ، ތި ބޭފުޅުންނަށް ދަންނަވާނެ ވާހަކަ ދަންނަވަން. ޝުކުރިއްޔާ. 

ރިޔާސަތުން ވާހަކަދެއްކެވުން:
އާދެ ވަރަށް ބޮޑަށް ޝުކުރިއްޔާ ވަޑައިގެން ތިއްބެވި ހުރިހާ ބޭފުޅުން ވެސް ދެއްވި މަޢުލޫމާތަށްޓަކައި. އަޅުގަނޑު ކޮމެޓީގެ މެންބަރުންނަށް ފުރުޞަތު ހުޅުވާލާނަން. ސަމީރު.

ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:
އާދެ ޝުކުރިއްޔާ މުޤައްރިރު. އަދި ވަޑައިގެން ތިއްބެވި ހުރިހާ ބޭފުޅުންނަށް މަރުޙަބާ ދަންނަވަން ކޮމެޓީގެ ފަރާތުން. ޕެންޝަން އެޑްމިނިސްޓްރޭޝަނުން ވަޑައިގެން ތިއްބެވި ބޭފުޅުންގެ ކިބައިން އަޅުގަނޑު އަހާލަން ބޭނުންވޭ ޚާއްޞަކޮށް މިކަން ހަމަޖެހިގެންދާއިރު ރާއްޖޭގައި ސަރުކާރުން ސައްތަ އިން ސައްތަ ކުންފުނިތަކެއް އެބަ ހިނގާ. އެ ކުންފުނިތަކުން ދޫކޮށްލާ މީހުންނަށް އެއްވެސް ކަހަލަ އިނާތަޔެއް ނުލިބޭ. އަދި ހަމަ މީގައި ބައިވެރިވުމުގެ ފުރުޞަތުތައް ވެސް ވަރަށް ހަނިގޮތަކަށް ކަންނޭނގެ މި އޮންނަނީ. އެހެންވީމާ، އަދި ހަމަ އެފަދަ ކުންފުނިތަކަށް ކުރީގައި ވެސް ޕްރޮވިޑެންޓު ފަންޑުގައި ބައިވެރިވުމުގެ ފުރުޞަތުތަކާއި އަދި އެސް.ޓީ.އޯގެ ސްކީމުގައި ބައިވެރިވުމުގެ ފުރުޞަތުތަކާއި މިކަހަލަ ކަންތައްތަކެއް ކޮންމެވެސް ދޭތެރެއަކުން ގަވާއިދުގެ ތެރެއިން ނަމަވެސް އުނިވެގެން ގޮސްފައިވޭ. އެހެންވީމާ، މިފަދަ މަސައްކަތެއް ހިނގަމުންދާއިރު އެ ކުންފުނިތަކުން ދޫކޮށްލެވޭ މީހުންނަށް މި ކަމުގައި ކޮބައިތޯ ލިބޭނެ ބެނިފިޓްސްތަކަކީ. ނޫނިއްޔާ މި ކަމުގައި ބައިވެރިވެވޭނެ ގޮތްތަކެއް ކަމަށް ވިސްނާލެވިފައި އޮތީ ކިހިނެއްތޯ. ދެން ހަމަ އެއާއެކުގައި ދެންމެ އެޓަރނީ ޖެނަރަލްގެ ފާރާތުން ފާހަގަކުރެއްވި ނުކުތާތަކުގައި ވެސް އަޅުގަނޑުގެ ކަންބޮޑުވުންތަކެއް ވެސް އެބ ަހުރި. އެވިދާޅުވި ބައެއް ނުކުތާތައް ފާހަގަކުރެއްވި. ދެން މިފަދަ ބަދަލެއް އައިއްސި ކަމަށް ވާނަމަ ނުވަތަ މިހާރު މިހުށަހަޅުއްވާފައި ވާ ގޮތަށް ތި ވިދާޅުވި މައްސަލަތަކަށް އެޑްރެސް ނުކުރެވި މިފާސްވެއްޖެ ކަމަށް ވާ ނަމަ މިއީ ތަންފީޛުކުރެވޭނެ ޤާނޫނެއް ކަމަށް ދެކެވަޑައިގަންނަވަންތޯ. އެކަން އަޅުގަނޑު ސާފުކޮށްލަން ބޭނުންވަނީ. ޝުކުރިއްޔާ.

ޕެންޝަން އެޑްމިނިސްޓްރޭޝަން އޮތޯރިޓީގެ ފަރާތުން މުޙައްމަދު ޙުސައިން މަނިކު ވާހަކަދެއްކެވުން:
އަޅުގަނޑަށް ފުރަތަމަ ދެވަނަ ސުވާލަށް ޖަވާބު އެރުވޭތޯ ބަލާނަން. ފުރަތަމަ ކަމަކީ ޕެންޝަން ޤާނޫނުގައި ކަނޑައެޅިފައި އޮތީ އެ ޤާނޫނަށް ޢަމަލުކުރަން ފަށާ ތާރީޚުގައި ދައުލަތުގެ މުވައްޒަފުންގެ ގޮތުގައި ތިބި މީހުންނަށް އެ ޤާނޫނު ތަންފީޛުކުރެވޭނީ. އެ ގޮތުން ދައުލަތުގެ މުވައްޒަފުން ޤާނޫނުގައި ޑިފައިންކޮށްފައި އޮތީ ދައުލަތުގެ ބަޖެޓުން އެއިރަކު މުސާރަ ދެއްވަމުން ގެންދެވި ބޭފުޅުންގެ ގޮތުގައި. އެހެންވީމާ ވަރަށް ތަފްޞީލުކޮށް އެ މާނަ އަޅުގަނޑުމެންނަށް ކުރެވޭ. އެ ގޮތަށް މާނަކުރެވިގެން މިހާރު ނެގިގެން މި އުޅެނީ ދައުލަތުގެ ބަޖެޓު ފޮތުގައި ކަނޑައެޅިފައި ބަޖެޓު ދާއިރާތަކެއް ކަނޑައަޅާފައި ހުރީމަ އެ ތަންތަނުން އަނެއްހެން މުވައްޒަފުންނަކީ ދައުލަތުގެ މުވައްޒަފުން ކަމުގައި ބެލިގެން. ދެން ސަރުކާރުގެ 100 ކުންފުނިތަކަކީ ދަޢއލަތުގެ ބަޖެޓުން އަނެއްހެން މުސާރަ ދޭ ބައެއްް ނޫން. އެ ކުންފުނިތަކަކީ ކެޕިޓަލް ވަކިކުރި ތަންތަނުގެ ގޮތުގައި ކުންފުނީގެ ޤާނޫނުގެ ދަށުން ހެދިފައި ހުރި ތަންތަން ވީމަ އެ ދުވަހު އެ ގޮތުން އެބައި އިސްތިސްނާވެގެން އަޅުގަނޑުމެންގެ މިހާރުގެ ވިސްނުމުގެ ތެރެއިން މިދަނީ އެ މީހުން. އެހެންވީމާ މި ޤާނޫނުގެ ދަށުން ލިބިދޭންޖެހޭ އެކްރޫޑު ޙައްޤު މިދެންނެވީ އެ މީހެއްގެ ދައުލަތަށް ޚިދުމަތްކޮށްފައި ހުރި މުއްދަތައް ގުނާފައި އެ މީހަކަށް ދޭންޖެހޭ އެކްރޫޑު ޙައްޤެއް ފައިދާގެ އަދަދެއް އެ ބޭފުޅުންނަށް ލިބިވަޑައިނުގަންނަވާ. އެހެންވީމާ މި މޭރުމުން އެ މީހުން އިސްތިސްނާވެފައި އޮތީ. ދެން އެ މީހުންގެ ކޮންޓްރިބިއުޝަން ސިސްޓަމުގައި ބައިވެރިކުރުމުގެ ކަންތަކުގައި ޤާނޫނުގައި މި އޮންނަނީ ދައުލަތް ފިޔަވާ އެހެން ހުރިހާ ފަރާތްތައް އަދި އެއް އަހަރު ފަހުން އެއީ ދައުލަތުގެ ފަރާތްތައް މި މޭމަހު ބައިވެރިކުރަންޖެހެނީ. އެހެންވީމާ ކުރިއަށް އޮތް އަހަރުގެ ތެރޭގައި އަޅުގަނޑުމެން މީހުން ބައިވެރިކޮށް ނިންމަންޖެހޭނެ ކަމަށް. އެގޮތުން މިހާރު ހަމަޖެހިގެން މި ދަނީ އުސޫލެއްގެ ގޮތުން އަޅުގަނޑުމެން މޭ 11 ގައި ކުރިން ހުރިހާ ފަރާތްތަކެއް ގެނައުމަށް. އެކަމަކު ބައެއް ސަރުކާރު ކުންފުނިތަކަކީ މިހާރުވެސް އޯގަނައިޒްޑު ވެފައި ތިބި ކުންފުނިތަކަކަށް ވާތީ އޭގެ ކުރިން ވެސް އަޅުގަނޑުމެންގެ އިދާރީ ގޮތުން ހަމަޖެހުނުހާ އަވަހަކަށް އެއަށްވުރެ ކުރީ މުއްދަތެއްގައި ވެސް ގެނެވޭތޯ އަޅުގަނޑުމެން މި ދަނީ މަސައްކަތް ކުރަމުން. އެކަމަކު ޤާނޫނުން އަޅުގަނޑުމެންނަށް ދީފައި އޮތް ހަމަ އެންމެ ދިގު މުއްދަތު އަނެއްހެން އަޅުގަނޑުމެން ބޭނުންކުރެވޭ ގޮތުގައި ކަނޑައަޅައިގެން މި އުޅޭ ކަމަކީ މި ކަމަކީ ކޮންމެ ބައިވެރިވާ ރައްޔިތެއްގެ ވަކި އެކައުންޓެއް ބަލަހައްޓާ، އެ މީހެއްގެ ޤާނޫނީ ގޮތުން ކުރަންޖެހޭ ލާޒިމުކުރާ ޕެންޝަން އޮފީހުން ލާޒިމުކުރާ އެތައް ކަމެއް އެބަހުރި. އެހެންވީމާ އަހަރަކު އެއް ފަހަރު އެ މީހެއްގެ ސްޓޭޓްމަންޓު އެބަ ކުރަންޖެހޭ. ކޮންމެ މީހަކު އެކައުންޓެއް ވަކިން ބަލަހައްޓަންޖެހޭ. އެހެންވީމާ އަޅުގަނޑުމެންގެ މި ދެންނެވީ ކޮމްޕިއުޓަރ ސިސްޓަމް ޑިވެލޮޕުކޮށްގެން ސަރުކާރުން އެސިސްޓަމް ޕްލޭސް ކުރެވުނީމާ، ނޫނީ އަޅުގަނޑުމެންނަށް މުޅި ޢާއްމު ރައްޔިތުން މި ސިސްޓަމުގައި ބައިވެރިކުރުމަކީ ދަތިކަމަކަށް ވާތީވެ މިހާރު އިދާރީ ގޮތުން އަނެއްހެން ދަތިތަކެއް ހުރީމަ، އެ މީހުން މިސިސްޓަމުގެ ތެރެއަށް ނުގެނެވިގެން މި އުޅެނީ. ވިސްނުމަކީ އަޅުގަނޑުމެންގެ ތެރެއިން ކެޕޭސިޓީ ވީހާ އަވަހަކަށް ޑިވެލޮޕުކޮށް ވީހާ އަވަހަކަށް އެ މީހުން ގެނައުން. އޭގެ އަޅުގަނޑުމެންގެ މަޤުޞަދަކަށް ވެސް ޕެންޝަން ފަންޑަށް ވީހާ ގިނަ ފައިސާ ލިބިގެން ނޫނީ މިފަންޑުގެ ކުރިއެރުމެއް ވެސް ނޯންނާނެ. އެއް ބަޔަކު މީގެން އިސްތިސްނާވެފައި އަނެއް ބަޔަކު އިސްތިސްނާވާން އަޅުގަނޑުމެން ފުރުޞަތުދޭކަށް ވެސް ބޭނުމެއް ނޫން. ދެން އަނެއްކާ ޤާނޫނީ ގޮތުން އަޅުގަނޑަށް ހީވަނީ މީގެ މުޅި ކޮންސެޕްޓަކީ ވެސް ހަމަ މުޅި ޢާއްމު ވަޒީފާ އަދާކުރާ ފަރާތްތައް މި ސިސްޓަމުގެ ތެރެއަށް ގެނައުން. 

ރިޔާސަތުން ވާހަކަދެއްކެވުން:
ޕެންޝަން އެޑްމިސްޓްރޭޝަނުން ވަޑައިގެންނެވި އިތުރު ބޭފުޅަކު އެއްޗެއް ދަންނަވާލަން ބޭނުންފުޅުތޯ. ސަމީރު.

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން: 

ކޮންމެ ބޭފުޅަކު މިއަށް ޖަވާބު ދެއްވިޔަސް މައްސަލަ އެއް ނެތް.

ޕެންޝަން އެޑްމިނިސްޓްރޭޝަން އޮތޯރިޓީގެ ފަރާތުން މުޙައްމަދު ޙުސައިން މަނިކު ވާހަކަދެއްކެވުން:
އާދެ އަޅުގަނޑުމެންވެސް ހަމަ ތި މޭރުމުން އެބަ ވިސްނަން އިނގޭތޯ. މީގައި ހަމަ ދައުލަތުގެ ކުުންފުނިތަކަކު އެއް ނޫން. ދައުލަތުގައި މިސާލަކަށް އަޅުގަނޑުމެން މި ދެންނެވީ 13 މޭ ދައުލަތުގައި ވަޒީފާގައި ތިއްބެވި ބޭފުޅުންނަށޭ މި ޢަމަލުކުރަން މި ފެށެނީ. އެއީ ޤާނޫނުގައި އެބައި ލިޔެފައި އޮތް ގޮތުން. އެހެންވީމާ، މިސާލަކަށް 12 މޭ ގައި ކެނޑިވަޑައިގެންފައިވާ ބޭފުޅަކު ވެސް އެބަ އިސްތިސްނާވޭ. އެހެންވީމާ އެކަހަލަ ކިތަންމެ ކަމެއް އެބަހުރި. ދެން އަޅުގަނޑުމެންނަށް އަނެއްހެން މަސައްކަތްކުރެވޭނީ އިމްޕްލިމެންޓޭޝަން އޯގަނައިޒޭޝަންގެ ހައިސިއްޔަތުން އެ ޤާނޫނުގައި އޮތް އެއްޗެއް އަނެއްހެން އިންޕްލިމެންޓު ކުރެވޭތޯ ބަލަމުން މި ގެންދަނީ. ދެން އަނެއްހެން ޕެންޝަން ޤާނޫނަށް ގެންނަންޖެހޭ ބައެއް އިޞްލާޙުތައް ހުރުމާ އެކު އެ އިޞްލާޙުތައް ވެސް ބަންޑާރަ ނައިބުގެ އޮފީހާ ވާހަކަދައްކައިގެން ކޮންމެވެސް ވަރަކަށް އެބަ ވިސްނަމުން އެބަ ގެންދަން. އެކަމަކު ތި މޭރުމުން ނަންގަވަންޏާ އަނެއްހެން ދައުލަތުގެ ކުންފުނިތަކާ އަދި އެހެން ހާލަތްތައް ވެސް އެބަހުރި އޭގެތެރޭގައި. އެހެންވީމާ އަނެއްހެން އަޅުގަނޑު ބަލައިގެންފިން އިނގޭތޯ މި ވަގުތު މިދެންނެވި ގޮތުން ޤާނޫނުގައި އޮތް ގޮތުން އަޅުގަނޑުމެންނަށް ތަންފީޛުކުރެވެން މި އަންނަނީ އިޞްލާޙުކުރެވުނު ދުވަހަކުން. އަޅުގަނޑުމެން އިރާދަކުރެއްވިއްޔާ އެ ކަންތައް ކުރިއަށް ގެންދެވޭތޯ ބަލާނަން.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

`. ޝުކުރިއްޔާ. އަޅުގަނޑު ކޮށްލަން ބޭނުންވާ ދެތިން ސުވާލެއް. މީގައި އަޅުގަނޑުމެންނަށް ފާހަގަކުރެވެނީ ދެ ކަމެއް. އެއް ކަމަކީ 55 އަހަރުން މަތީގެ މީހުންނާ 55 އަހަރުން ދަށުގެ މީހުން ވަޒީފާ އިން ވަކިވީމާ ޢަމަލުކުރާނެ ގޮތްތަކެއްގެ ވާހަކަ. އަޅުގަނޑު ސުވާލުކޮށްލަން ބޭނުންވަނީ އަޅުގަނޑު ގަބޫލުކުރާ ގޮތުގައި ސިވިލް ސަރވިސް ކޮމިޝަން އުފެދުމުގެ ކުރީގައި ސިވިލް ސަރވިސް ކޮމިޝަނާ ބެހޭ ސިވިލް ސަރވިސްގެ ޤާނޫނުގައި އެންމެ މުހިއްމު އެއް އަސާސޭ މެރިޓަށް ބަލައިގެން ވަޒީފާ ދިނުން. އެއީ އެންމެ ބޮޑު އެއް އަސާސް. އަޅުގަނޑު ޤަބޫލުކުރާ ގޮތުގައި ސިވިލް ސަރވިސްގެ ބައެއް ވަޒީފާތައް މި ދެންނެވި ޤާނޫނު ހެދުމުގެ ކުރީގައި ޤާނޫނު ވުޖޫދަށް އައުމުގެ ކުރީގައި މެރިޓަށް ނުބަލާ ދެވިފައި އެބަ ހުރި ކަމަށް އަޅުގަނޑު ގަބޫލުކުރަން. ދެން އެހެންނަމަވެސް އަޅުގަނޑު ގަބޫލުކުރާ އެއްޗަކީ ހުރިހާ އެންމެން ގަބޫލުކުރަންޖެހޭނެ އެއްޗެއްވެސް ނޫން. އެހެންވީމާ އަޅުގަނޑު ސާފުކޮށްލަން ބޭނުންވަނީ މިހާރު ރައީސް ނަޝީދު އިޢުލާނެއް ކުރައްވާފައި ވޭ 18 ހާސް މީހުންނަށް ސިވިލް ސަރވިސް މުވައްޒަފުންގެ އަދަދު ތިރިކުރުމަށް ގަސްދުކުރައްވާ ވާހަކަ. އެހެންވީމާ ކޮމެޓީގެ ފަރާތުން މި ދެންނެވި މިހާރު އަޅުގަނޑުމެން މި ބަހުސްކުރަމުން ދާ އިޞްލާޙު ހުށަހެޅުމާ ގުޅިގެން އިޞްލާޙުގައި މި އޮތް ގޮތަށް ބަދަލުތައް އައިއްސި ނަމަ ނުވަތަ ޤާނޫނަކަށް ވެއްޖެ ނަމަ ސަރުކާރުގެ ބަޖެޓަށް ކިހާ ބުރައެއް އަންނާނެތޯއޭ. އެކަހަލަ އެއްވެސް ކަހަލަ އަންދާޒާ އެއް ކުރެވިފައި އެބަ އޮތްތޯ. އެއީ ކިހާވަރެއްގެ ފައިސާއެއްތޯ އަޅުގަނޑުމެން މި ވާހަކަ ދައްކަނީ. އެހެންވީމާ އެކަން އަޅުގަނޑު ސާފުކޮށްލަން ބޭނުންވަނީ. ދެން ދެވަނަ ކަމަކަށް އަޅުގަނޑު އެޓަރނީ ޖެނަރަލްގެ އޮފީހުގެ ފަންނީ ލަފަ އެއް އަހާލަން ބޭނުންވަނީ އަޅުގަނޑުމެން އިސްކަން އެބަ ދެމު 55 އަހަރު ވިޔަސް ދައުލަތު ސަރުކާރުގެ ވަޒީފާއެއްގައި އުޅެފައި އޮތިއްޔާ އެ މީހަކަށް އިސްކަންދޭށޭ. ދެންމެ ވާހަކަފުޅުގައިވެސް ވިދާޅުވެއްޖެ އެއީ ކޮރަޕްޝަނާ އެހެން ކަންތައްތަކަށް މަގުފަހިވާ ކަމެކޭ. ޙަޤީޤަތުގައި މުޅި ސިވިލް ސަރވިސްގެ ޤާނޫނުގެ އަސާސަކީ މެރިޓަށް ވަޒީފާދިނުން. އެ މީހާގެ ޢާއިލާ އަށް ނުވަތަ އެ މީހާގެ ކުރީގައި އުޅުނު ވަޒީފާ އަށް، އެހެން ބެލުމެއް ނެތި ވަޒީފާ އަށް ކުރިމަތިލާ މީހުންގެ ތެރެއިން އެންމެ ޤާބިލު މީހާ އަށް ވަޒީފާ ދިނުން. އެ މުޅި އަސާސަކީ. އަޅުގަނޑު ސުވާލަކީ މިހާރު ހުށަހެޅިފައި އޮތް އިޞްލާޙު އެގޮތަށް ކުރެވިއްޖިއްޔާ ޤާނޫނުއަސާސީގައި އެބަ ބުނޭ ހަމަހަމަކަމާ އެކު އެންމެނާއި ދޭތެރޭ ޢަމަލުކުރެވެން ޖެހޭނެއޭ ޤާނޫނުގައި. އެހެންވީމާ މި އިޞްލާޙު މިހާރު ހުށަހަޅުއްވާފައިވާ އިޞްލާޙުން ދޭހަ ވަނީ ތަފާތުކުރުމެއް ގެންނަން. ސިވިލް ސަރވިސް ގައި ކުރީގައި މަސައްކަތްކުރި މީހެއް ވެއްޖިއްޔާ އޭނާއަށް އެބަ ދޭންޖެހޭ އިސްކަމެއް. އެހެންވީމާ މި ދެ އުސޫލުން އެއީ އެންމެ ޤާބިލު މީހާއަކަށް ނޫން. އެންމެ ޤާބިލުކަން އަންނަނީ ދެވަނަ އަށް. ފުރަތަމަ މި އަންނަނީ ފުރަތަމަ ވަޒީފާގައި އުޅުނިންތަ ސަރުކާރުގައި؟ އާނ އެހެންވެއްޖިއްޔާ އޭނައަށް ޕްރިއޯރިޓީ، އޭނާ އަށް އިސްކަމެއް ދެވިގެން މި ދަނީ. އެހެންވީމާ، އަޅުގަނޑުމެން މި ކަންތައް ކޮށްފިއްޔާ ޤާނޫނުއަސާސީގެ މިދެންނެވި މާއްދާ އާ ކޮންކަހަލަ އަރައިރުމެއްތޯ ނުވަތަ އަޅުގަނޑުމެންނަށް އެ މާއްދާ އަށް މި ޤާނޫނުން މި ގެންނަން އަޅުގަނޑުމެން މިހާރު ބަހުސްކުރެވެމުން މި ދާ އިޞްލާޙުގެ ސަބަބުން ފުށުއެރުމެއް އުޅޭނެ ކަމަށް ދެކިވަޑައިގަންނަވަންތޯ؟ ދެން އަޅުގަނޑު ސާފުކޮށްލަން މި ބޭނުންވަނީ މިހާރު ކުރީގައި އަޅުގަނޑު ދައްކަމުން ދިޔަ ވާހަކައިގެ ތެރޭގައި. މި ދެ ބައިގެ ދަށުން މިހާރު އަޅުގަނޑުމެންނަށް 55 އަހަރުވެގެން ދޫކޮށްލާ މީހުންގެ ތެރެއިން މިހާރު ޕެންޝަން އޮފީހަށް އެއްވެސް މަޢުލޫމާތެއް ލިބިފައި އެބަ އޮތްތޯ މިހާރު ސަރުކާރުގައި މި ދެންނެވި 55 އަހަރުން މަތީގެ ކިހާ މީހުންނެއް ދައުލަތުގެ ނުވަތަ ސަރުކާރުގެ ވަޒީފާގައި އެބަ ތިބިތޯ؟ ރިޑަންޑަންޓު ކުރެވޭ މީހުންގެ ތެރެއިން އެ އެސްޓިމޭޓެއް ހެދިފައި އެބަ އޮތްތޯ؟ ދެން މިދެންނެވި ބައި. ދެން 55 އަހަރުން ދަށުގެ ވެސް ރިޑަންޑަންސީ ބައިގެ ދަށުން. އެހެންވީމާ، ކޮންމެވެސް އެސްޓިމޭޓުތަކެއް އަޅުގަނޑުމެން ހަދަން އެބަޖެހޭ. އަޅުގަނޑުމެން އަޅުގަނޑަށް ގަބޫލުކުރެވޭ ގޮތުގައި އަޅުގަނޑުމެންނަކަށް އަދިވެސް ނުވިސްނޭ އަޅުގަނޑުމެން ދޭ ފައިސާއަކުން ކަން މުވައްޒަފުންނަށް މުސާރަ ދޭން މި އުޅެނީ. އެކަން އަޅުގަނޑުމެންނަަށް ވިސްނޭ ދުވަހު މީހަކަށް އެއްޗެއް ދޭން އުޅޭއިރު އަޅުގަނޑުމެން ވަރަށް ރުޅިގަދަވާނެ، އަޑުގަދަ ވެސް ވާނެ. އަދިވެސް އަޅުގަނޑުމެންނަށް ނުވިސްނޭ އަޅުގަނޑުމެން އަތުން ނަގާފައި ކަމެއް އަނެއް މީހާ އަށް މި ދެނީ. އެހެންވީމާ، މިހާރު މި ތާނގައި ސިވިލް ސަރވިސްގެ ވަޒީފާ އެއްގައި އުޅެފިއްޔާ އެއީ ފުދޭ މީހެއް ވިޔަސް ލާރި ލިބޭ މީހެއް ވިޔަސް އޭނައަށް ހަމަ ދައުލަތުން އެބަ ދޭންޖެހޭ. ރައްޔިތުން އެބަ ލާރި ދައްކަން އެބަޖެހޭ. އެ މީހާއަށް ވަޒީފާ އެއް ލިބެންދެން. އެހެންވީމާ، މި ދެންނެވި މުޤައްރިރު އަޅުގަނޑު ވެސް އެދެން ކޮންމެވެސް
 ކަހަލަ ހިސާބުގެ އަންދާޒާތަކެއް ވެސް އަޅުގަނޑުމެން ހަދާލާފައި ބަލައިލަން ދައުލަތުގެ މާލިއްޔާ އަށް ކިހާވަރެއްގެ ބުރައެއް އަންނާނެ ކަމެއްތޯ. ޝުކުރިއްޔާ. 

އިހަވަންދޫ ދާއިރާގެ މެންބަރު އަޙްމަދު ޢަބްދުﷲ ވާހަކަދެއްކެވުން:

އާދެ، ޝުކުރިއްޔާ ވަޑައިގެންދެއްވި ހުރިހާ ބޭފުޅުންނަށް މަރުޙަބާ އިނގޭތޯ. އަޅުގަނޑު ހަމަ ޤަބޫލުކުރާ ގޮތުގައި އަޅުގަނޑުމެންނަށް މި އިޞްލާޙު ލިބުމާ އެއްކޮށް މިހާރު ޕެންޝަންގެ ޤާނޫނުގެ ދަށުން ތި ބޭފުޅުން ކުރައްވާ މަސައްކަތްތަކާއި އަދި އޭ.ޖީ އޮފީހުން މި އިޞްލާޙާ ގުޅިގެން އެ ބޭފުޅުންގެ ވިސްނުންފުޅުހުރި ގޮތަކާ ދެން އެންސްޕާގެ ފަރާތުން މި އިޞްލާޙު އަޅުގަނޑުމެންނަށް މި ގޮތަށް މަޖިލީހުން ފާސްކޮށްފިއްޔާ ދެން ނުކުމެދާނެ ނޫނީ ދެން މިހާރު ޢަމަލުކުރާ ގޮތާއި ދެން ކުރިއަށް އޮތް ތާނގައި ދިމާވެދާނެ ގޮތަކާ ބެހޭ ގޮތުން އަޅުގަނޑުމެންނަށް ތި ބޭފުޅުންގެ ވިސްނުންފުޅު ހުރި ގޮތެއް ބަލައިލުން މީގެ އެންމެ ބޮޑު އަޅުގަނޑަށް ގަބޫލުކުރެވޭ ގޮތުން މި ބައްދަލުވުމުގެ ބޭނުމަކީ. ދެން ހަމަ އެއާއެކު އަޅުގަނޑަށް ފާހަގަކުރެވޭ ދެންމެ މަނިކު ވެސް ފާހަގަކުރައްވައިފި މި އިޞްލާޙުގައި ޑަބަލް ބެނިފިޓު ލިބޭ ކަހަލަ ގޮތްތަކެއް ހުރުން އެއީ މައްސަލައަކަށް ވެދާނެ ކަމަށް. ދެން ބައެއް އެހެން ޤައުމުތަކުގައި ވެސް ކަންކޮށް އުޅޭ ގޮތް އަޅުގަނޑުމެން ކުޑަކޮށް ބަލައިލިއިރުގައި ކޮންމެވެސް އެއް ދިމާޔަކުން އިނާޔަތް މި ލިބެނީ ދެ ފަރާތަކުން ނޫން. އެހެންވީމާ، އަޅުގަނޑަށް ހަމަ ވިސްނުމުގައި މިހިރީ އަޅުގަނޑުމެން މި މަޖިލީހުން މި ޤާނޫނަށް އިޞްލާޙެއް ހުށަހެޅި މި އިޞްލާޙު މަޖިލީހުގައި ބަހުސްކުރެވި އަދި މި ކޮމިޓީން ނިމި ރިޕޯޓެއް އެކުލަވާލެވިގެން ދާއިރުގައި ތި ބޭފުޅުންނަށް އޭގައި ހުރި ދަތި އުނދަގޫ ކަންތައްތައް ބަލައިލުން. އަދި ތި ބޭފުޅުންގެ މިއަށް އެހެން އެއްވެސް ކޮމެންޓެއް އޮތްތޯ ބަލައިލުން ކަމަށް އަޅުގަނޑަށް ޤަބޫލުކުރެވެނީ އިނގޭތޯ. އެހެންވީމާ، އެގޮތުން އަޅުގަނޑު ފާހަގަކޮށްލަން ބޭނުން އެންސްޕާގެ ފަރާތުން ވެސް އިބްރާހީމް ވަޙީދަށް ފާހަގަކުރެވިފައި އެބަ އޮތްތޯ 65 އަހަރުން މަތީގެ ދެން އަދި ޕެންޝަންގެ ގޮތުގައި ދެވޭ އެއްޗެއް ވިޔަސް، އަދި މަދަނައިގެ ގޮތުގައި ދެވޭ އެއްޗެއް ވިޔަސް، 65 އަހަރުން މަތީގެ ކިތައް ބޭފުޅުން މިހާރު ރަޖިސްޓްރީވެފައި އެބަ ތިބިތޯ ޕެންޝަން މި ދެންނެވީ ދާއިމީ ޕެންޝަން ލިބޭ ބޭފުޅުންގެ ގޮތުގައި. ދެން 55 އަހަރުން މަތީގެ ބޭފުޅުންނަށް އިބްރާހީމް ވަޙީދު ވެސް ފާހަގަކުރައްވައިފި މިހާރު ލައިފްޓައިމަށް ހަމަ އިންޝުއަރެންސް ޕެކެޖު ދެއްވާ ކަމަށް. އެ ގޮތަށް ކިތައް ބޭފުޅުން ތިބިތޯ؟ ދެން 65 އަހަރުން ދަށުގެ ފަރާތްތަކަށް އެއް އަހަރު ދުވަސް ކަމަށް މި ވަނީ. އެހެންވީމާ، އެ ގޮތަށް ކިތައް ބޭފުޅުންތޯ؟ އޭރުން އަޅުގަނޑަށް ގަބޫލުކުރެވޭ ގޮތުގައި އަޅުގަނޑުމެންނަށް ކޮންމެވެސް ވަރަކަށް ހިސާބުތަކެއް ޖަހާލަން ވެސް ފަސޭހަވާނެ. އަދި  ކޮމިޓީއަށް ވެސް. އަދި ދެން އަޅުގަނޑުމެން ކުރާ އެހެން މަސައްކަތްތަކުގައި ވެސް. އެ އަދަދެއް އެނގިއްޖިއްޔާ މިކަން މި އިޞްލާޙު ގެނައުމުގެ ސަބަބުން ދިވެހި ދައުލަތުގެ މާލިއްޔަތަށް ކިހާވަރެއްގެ ބުރަ އެއް އުފުލަން ޖެހޭނެތޯ؟ ދެން ޤާނޫނީ ގޮތުން ހުރި ބައެއް ކަހަލަ ފުށުއެރުންތަކުގެ ވާހަކަ ވެސް ހިއްސާކޮށްލަ ދެއްވައިފި. އަޅުގަނޑު ހަމަ ޝުކުރު ދަންނަވަން ތި ބޭފުޅުންނަށް. ދެން އަޅުގަނޑުމެންނަށް މި ކޮމިޓީގައި މަސައްކަތް ކުރައްވަމުން ދާއިރުގައި ހަމަ ޔަޤީނުން ވެސް އެއީ ވަރަށް ބޮޑު ކުރިއެރުމަކަށް ވެގެންދާނެ ތި ބޭފުޅުން ތި ދެއްވި މަޢުލޫމާތުގެ އަލީގައި. މި އިޞްލާޙާ ދޭތެރޭގައި އަޅުގަނޑުމެން ދެން އިތުރަށް ވިސްނަންޖެހޭ އަދި ކުރަންޖެހޭ މަސައްކަތްތައް ކުރުމުގައި. އެހެންވީމާ، ތި ބޭފުޅުންނަށް އަދިވެސް އެއް ފަހަރު އަޅުގަނޑު ޝުކުރު ދަންނަވަމުން ހަމަ މި ދެންނެވީ މިކަންތައް ސާފުކޮށްލަ ދެއްވައިފިއްޔާ ހަމަ ވަރަށް ހެޔޮފުޅު ވާހަކަ ދަންނަވަން. 

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ހަމަ ފާހަގަކޮށްލަން ބޭނުންވީ އޭ.ޖީ އޮފީހުން ވަޑައިގެން ތިއްބެވި ބޭފުޅުން ދެއްކެވި ވާހަކަ އާ ގުޅިގެން ވިދާޅުވި އެއްކަލަ 38 އަހަރު ވަރުގެ މީހުން މިސާލަކަށް ތިބި ކަމަށް ވަންޏާ އެއް އަހަރު ދުވަސް ވަންދެން ބެނިފިޓެއް ދީފައި ދެން އެ މީހުން އެހެން ޖޮބެއް ހޯދަން. ދެން މިސާލަކަށް އިކޮނޮމިކް ކުރައިސިސް އެއް އައިސްގެން މި ކަހަލަ ދަނޑިވަޅެއްގައި އެހެން ދިމާލަކުން ވެސް ޖޮބެއް ހޯދާކަށް މާ ފަސޭހަ އެއް ނުވާނެ. އެހެންކަމަށްވަންޏާ ކޮބައިތޯއޭ އޭ.ޖީ އޮފީހުން ވިސްނުން ބަހައްޓަވާ ގޮތަކީ މިސާލަކަށް އެއް އަހަރު ތެރޭގައި ޖޮބެއް ނުލިބިއްޖެ ކަމަށް ވަންޏާ ދެން އެ މީހުން އެހިސާބުން ދޫކޮށްލަނީތޯއޭ؟ އެހެންނޫނިއްޔާ ބައެއް ޤައުމުތަކުގައި ހުރޭ ރިޑަންޑަންޓު އެ ކުރާ ކުންފުންޏަކުން އެބަޔަކަށް ޖޮބު ހޯދައިދިނުމުގެ މަސައްކަތްތައް ކުރާ ތަންތަން ވެސް އެބަ ހުރޭ. އެހެންވީމާ، އެކަހަލަ ގޮތަކަށް މިސާލަކަށް ސިވިލް ސަރވިސް އިން އެކަހަލަ މަސައްކަތެއް ކުރާ ގޮތައްތޯ އޭ ތި ބޭފުޅުން މިހެން ނުހަދާށޭ ބުނާއިރުގައި ވިސްނުން ބަހައްޓަވާފައި ހުރީ؟ 

ރިޔާސަތުން ވާހަކަދެއްކެވުން:

ހަމްޒާ އާއި އަޙްމަދު ޕެންޝަން އެޑްމިނިސްޓްރޭޝަން އޮފީހާ ކުރެއްވި ސުވާލުތަކަށް ޖަވާބުދެއްވުން އެދެން. 

ޕެންޝަން އެޑްމިނިސްޓްރޭޝަން އޮތޯރިޓީގެ ފަރާތުން ސުޖާތާ ޙަލީމު ވާހަކަދެއްކެވުން:

އާދެ، ޝުކުރިއްޔާ. ކުރެއްވި ސުވާލަށް އެއީ 55 އިޔަރޒް ވެފައި ތިއްބެވި ބޭފުޅުން މިހާރު ރިޓަޔަރ ކުރައްވާނެ ބޭފުޅުންގެ ކަލްކިޔުލޭޝަންތަކާ އެއްޗެހި، އެކަންތަކުގައި މިވާ ގޮތަކީ ޕެންޝަން އޮފީހުގެ މިހާރު މި އޮތް މެންޑޭޓުގެ ތެރޭގައި މި އޮންނަނީ މިހާރު ވަޒީފާ އަދާކުރަމުންދާ ބޭފުޅުންގެ މިހާތަނަށް ވަޒީފާ އަދާކޮށްފައި އޮތް މުއްދަތަށް ބަލާ މިކަހަލަ ކަލްކިއުލޭޝަންތަކެއް ހެދުން އިނގޭތޯ. ސިވިލް ސަރވިސްގެ ރިޑަންޑަންޓު ކުރައްވާ ބޭފުޅުންގެ ބައި އަދިވެސް ބައްލަވަމުން ގެންދަވަނީ ސިވިލް ސަރވިސް އާއި މިނިސްޓްރީ އޮފް ފިނޭންސް އާ ދެބައި ގުޅިގެން. ދެން 65 އަހަރުވެގެން އުމުރުން ދުވަސްވި މީހުންގެ އަސާސީ ޕެންޝަން ލިބިލައްވާ މިހާރު އަޅުގަނޑުމެން އަތުގައި ރެޖިސްޓަރވެފައި އެބަ ތިއްބެވި މޯ ދެން ތާރޓީ ތައުޒަން ބޭފުޅުން އިނގޭތޯ. މިހާރު ބެނިފިޓު ލިބިލައްވާ ބޭފުޅުން މިއީ. ދެން މީގެތެރެއިން ހަމަ ސަރުކާރު ވަޒީފާގައި މިހާރު ތިއްބެވި ބޭފުޅުން ވެސް މި އަހަރު ތެރޭގައި ރިޓަޔަރ ކުރައްވާނެ 65 އިޔަރޒް ފުރިގެން ރިޓަޔަރ ކުރައްވާނެ އެބައުޓު ސިކްސްޓީ ބޭފުޅުން އެބަ ތިއްބެވި އަޅުގަނޑުމެން ބެނިފިޓްސް އަޅުގަނޑުމެންގެ ސްކީމުގެ ދަށުން ލިބޭނެ ކަމަށް ލަފާކުރާ. ދެން މި ޤާނޫނަށް މި ގެންނަން ހުށަހަޅުއްވާފައި އޮތް އިޞްލާޙުގައި ވާ ގޮތުން ވެއްޖިއްޔާ މީގައި ވެސް ހަމަ އެނގިލައްވާނެ ފަދައިން މީގެ ކުރީގެ ސަރވިސް ޑިއުރޭޝަނަށް ބަލާފައި މި އިންނަނީ މި އިނާޔަތްތައް ކަނޑައަޅުއްވާފައި. ހަމަ ޕެންޝަން އޮފީހުން ވެސް މިހާރު މި އެކްރޫޑު ރައިސްގެ ގޮތުގައި ހަމަ އެ ސަރވިސް ޑިއުރޭޝަނަށް ބައްލަވާފައި މި އިނާޔަތްތައް ކަނޑައަޅުއްވާފައި މި އިންނަނީ. އެހެންވެއްޖެއްޔާ އެ ބައި ވަރަށް ބޮޑަށް ޑަބަލްވެގެން ދާނެ ކަމަށް އަޅުގަނޑުމެން މި ދެކެނީ. ދެން މަނިކު ދެންމެ ވިދާޅުވި ގޮތަށް އަޅުގަނޑުމެން އެޓަރނީ ޖެނެރަލާ މަޝްވަރާ ކުރުމަށްފަހު، ޕެންޝަން ޤާނޫނަށާއި ސިވިލް ސަރވިސް ޤާނޫނަށް ގެންނަންޖެހޭ އިޞްލާޙުތަކަށް ބަލައިލިއިރުގައި ވެސް އެންމެ ބޮޑަށް ފާހަގަކުރެވިފައި އޮތީ މި ކަންތައް. މި ޑަބަލް ބެނިފިޓެއް ލިބޭއިރު ދެ ތަނަކުން ބެނިފިޓު ދޭ ކަމަށް ވަންޏާ މި މޮނިޓަރ ކުރުމުގައި ވެސް އަނެއްކާ ކަލްކިއުލޭޝަންތައް މެއިންޓެއިން ކުރުމުގައި ވެސް ވަރަށް ބޮޑު ދަތިތަކެއް ދިމާވާނެ. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ޙަމްޒާ އާއި ރޮޒައިނާ އެޓަރނީ ޖެނެރަލްގެ އޮފީހަށް އަމާޒުކުރެއްވި ސުވާލުތަކަށް ޖަވާބު ދެއްވުން އެދެން. އާދެ، ސަމީރާ. 

އެޓަރނީ ޖެނެރަލް އޮފީހުގެ ފަރާތުން މޫސާ ޢާލިމް ވާހަކަދެއްކެވުން:

ޝުކުރިއްޔާ. އެންމެ ފުރަތަމަ ޙަމްޒާ ކުރެއްވި ސުވާލު. އެއީ މެރިޓު އުސޫލުން ބައްލަވައިގެން ކަންތައް ކުރުމާއި ނޫނީ ޤާނޫނުއަސާސީ އާ ޚިލާފުވާނެތޯ ސިވިލް ސަރވިސް އިން ރިޑަންޑަންޓުކޮށްފައި ތިއްބެވި ބަޔަކަށް ވަޒީފާ ދިނުމަށް އިސްކަންދެއްވުން. އަޅުގަނޑުމެން ގަބޫލުކުރަނީ ޤާނޫނާ ޚިލާފުވާނެ ކަމަށް. އެއް ކަމަކީ ސިވިލް ސަރވިސްގެ ޤާނޫނުގެ 4 ވަނަ މާއްދާގެ (އ) އަށް ވިސްނާއިރު މި އޮންނަނީ ދިވެހި ސިވިލް ސަރވިސްގެ ވަޒީފާތަކަށް ކުރިމަތިލުމުގެ ފުރުޞަތު ފާޅުކަން ބޮޑު ގޮތެއްގައި ހުޅުވާލާ އެކަށީގެންވާ ހަމަހަމަ ފުރުޞަތު މުޖުތަމަޢުގެ ހުރިހާ ފަރާތްތަކަށް ވެސް ލިބިދެވޭނެ ނިޒާމެއް ގާއިމުވެފައި އޮންނަންވާނެ ކަމަށް. ހަމަ އެއާއެއްކޮށް އެ މާއްދާގެ (ބ) ގައި އެބަ ބުނޭ ދިވެހި ސިވިލް ސަރވިސްގައި މަސައްކަތްކުރުމަށް ވަޒީފާ ދޭންވާނީ ތިރީގައިވާ ގޮތުގެ މަތިން އެމީހުންގެ ޤާބިލުކަމާއި ތަޖުރިބާ އަށް ބެލުމަށްފަހުގައޭ ކިޔާފައި 1، 2 އެބަ ބުނޭ. ދެން އެއާއެއްކޮށް ޤާނޫނުއަސާސީގެ 17 ވަނަ މާއްދާ އާއި، 20 ވަނަ މާއްދާ އާއި، 37 ވަނަ މާއްދާ، މި މާއްދާތަކަށް ވިސްނާއިރު އެންމެނަށް މި ފުރުޞަތު ހުޅުވާ، ހަމައެކަނި އެ މީހުން ކުރީގެ ސިވިލް ސަރވިސް ވަޒީފާގައި ތިބީތީ އެ މީހުންނަށް އިސްކަންދޭ ދިނުމަށް ބިނާކޮށް މިފަދަ އިޞްލާޙެއް މި ޤާނޫނަށް ގެނައުމަކީ ޤާނޫނުއަސާސީ އާ ޚިލާފުވާނެ ކަމެއް ކަމަށް އަޅުގަނޑުމެންނަށް ގަބޫލުކުރެވޭ. ހަމަ އެއާއެއްކޮށް ދިވެހި ސިވިލް ސަރވިސް ޤާނޫނާ ޚިލާފުވާނެ ކަމަށް އަޅުގަނޑުމެންނަށް ގަބޫލުކުރެވޭ. ދެން މި ޤާނޫނު މި ގޮތަށް ނޫނީ މި ބިލު މި ގޮތަށް ފާސްވެއްޖެ ނަމަ އެ ތަންފީޛުކުރަން ފަސޭހަވާނެތޯ، ނުވަތަ ތަންފީޛުކުރެވޭނެތޯ ދިވެހި ސަރުކާރަށް ބަލާއިރު އަޅުގަނޑުމެންނަށް ގަބޫލުކުރެވެނީ ތަންފީޛުކުރަން ވަރަށް ދަތިވާނެ ކަމަށް. އެއް ކަމަކީ ހަމަ އެންމެ ތަންކޮޅަކަށް ވިސްނާއިރު ބިލުގެ އަޅުގަނޑުމެން އެންމެ ފުރަތަމަ ފާހަގަކުރެއްވި ޕޮއިންޓު ދިމާވި ހާލަތެއްގެ ސަބަބުން ވަޒީފާ އިން ވަކިކުރަންޏާ މިވެނި މިވެނި ކަމެއް ވާނޭ ބުނާއިރު އެއީ ކޮންހާލަތެއް ކަމެއް، ކާކަށް ދިމާވާ ހާލަތެއްކަން މި މިންވަރު ވެސް އެނގެން ނެތް އެއްޗެއް ތަންފީޛުކުރަން ވެއްޖިއްޔާ ސަރުކާރަށް އުނދަގޫވާނެ. ހަމަ އެއާއެއްކޮށް ދެންވެސް ޖެހޭނީ މިއަށް އަނެއްކާވެސް އިޞްލާޙެއް ހުށަހެޅުމަށް މަޖިލީހުގައި އެދެން. އެހެންވީމާ، އަޅުގަނޑުމެން ގަބޫލުކުރާ ގޮތުގައި މި ތަންފީޛުކުރަން އުނދަގޫވާނެ. ދެން ރޮޒައިނާ ފާހަގަކުރެއްވި ސުވާލު އެއީ އިޤުތިޞާދީ ޚާއްޞަ ހާލަތެއް ދިމާވެއްޖެ ނަމަ މިސާލަކަށް 38 އަހަރުގެ މީހަކު އެއް އަހަރު ދުވަހުގެ ފުރުޞަތެއް ދީފައި ދެން ކިހިނެއްތޯ ވާނީ އޭނަ އަށް ވަޒީފާ ނުލިބިއްޖެ ނަމަ. ސިވިލް ސަރވިސް ކޮމިޝަނުން ނޫނީ ސަރުކާރުން އެއްވެސް ޒިންމާ އެއް ނަންގަވާނެތޯ ނޫންތޯ ދެއްތޯ އޭނައަށް ވަޒީފާ ހޯދައިދިނުމަށް. ދެން މައިގަނޑުކޮށް ޖެނެރަލް ޕްރިންސިޕަލަކަށް އަޅުގަނޑު މި ދަންނަވަނީ މިހާރު މިއޮތް ގޮތަށް ފާސްކުރައްވައިފި ނަމަ މިސާލަކަށް 38 އަހަރު މީހާ 55 އަހަރު ވާއިރު ނޫނީ 65 އަހަރު ވާއިރު ވެސް ކޮންމެ އަހަރަކު ސަރުކާރުން އޭނައަށް އިނާޔަތްތަކެއް ދީދީ ތިބެން މި ޖެހެނީ. އޭނަ އެއްވެސް ކަމެއް ކުރާކަށް ވެސް ނުޖެހޭ. އެހެންނަމަވެސް ޚާއްޞަ ހާލަތްތަކެއް، އެއީ ޚާއްޞަ ހާލަތްތަކަކީ ކޮބައިކަން ބަޔާންކުރެއްވުމަށްފަހު ނޫނީ އިޤުތިޞާދީ ހާލަތްތަކަކީ ވެސް އެއީ ކޮބައިކަން ޤާނޫނުގައި ބަޔާންކުރަން މިފަދަ ހާލަތްތަކުގައި ވަކި މިވެނި އެވެނި ގޮތަކަށް ޢަމަލުކުރެވިދާނެ ކަމަށް ޤާނޫނުގައި އިސްތިސްނާވެ އެކްސެޕްޝަނެއް ދެވިދާނެ. ހަމަ އެއާއެއްކޮށް ހަމައެކަނި ސަރުކާރަކަށް ހަމައެކަނި ސިވިލް ސަރވިސް ކޮމިޝަނަކަށް ނޫނޭ މަސްއޫލިއްޔަތު އޮންނަންޖެހޭނީ. އެ މީހަކަށް ވެސް އެ މީހެއްގެ ކުރިއެރުމަށް ނޫނީ ވަޒީފާ ހޯދުމަށް ފުރުޞަތު މަސްއޫލިއްޔަތުތައް އޮންނަންޖެހޭ ގޮތަށް. ހަމައެކަނި އެއް ބަޔަކު ޒިންމާވާ ގޮތަކަށް ނޫނޭ މި ބިލު ބައްޓަންކުރަންވީ ކީ. ދެ ބައި މީހުންގެ ވެސް މަސްއޫލިއްޔަތު އޮންނަންޖެހޭ ގޮތަށް. އަދި ޚާއްޞަ ހާލަތަކާ ގުޅިގެން އެ ހާލަތްތަކަކީ ކޮބައިކަން ބަޔާންކުރެވި އެ ހާލަތްތަކުގައި އިސްތިސްނާ ދެވޭނެ ގޮތްތަކާ ހަމަ ޤާނޫނު ބައްޓަންކުރެވިދާނެ ކަމަށް އަޅުގަނޑުމެންނަށް ގަބޫލުކުރެވޭ. ދެން އެކަހަލަ ދިރާސާތަކެއް މި ވަގުތަށް އަޅުގަނޑުމެން ކޮށްފަ އެއް ނެތް. އެއީ އަދި ލިބުނު ވަގުތުކޮޅު ކުޑަކަމާ އެއްކޮށް. އެއާއެއްކޮށް އަޅުގަނޑުމެންނަކަަށް އެނގިގެން އަދި މި ބިލު އައުމުން މި ބިލު ޤާނޫނަކަށް ވެއްޖެ ނަމަ ދިވެހި ދައުލަތުގެ ބަޖެޓަށް އަންނާނެ އިޕެކްޓެއް ވެސް ބެލިފަ އެއް ނެތް އަދި. އެހެންވީމާ، މި ވާހަކަ ވެސް ދަންނަވާލީ. ޝުކުރިއްޔާ. 

ރިޔާސަތުން ވާހަކަދެއްކެވުން:

ސަމީރު ކުރެއްވި ސުވާލަށް ޖަވާބު. އާދެ، އެހެންވީމާ، އަޙްމަދު ކުރެއްވި ސުވާލަށް އެންސްޕާ އިން. 

އެންސްޕާގެ ފަރާތުން އިބްރާހީމް ވަޙީދު ވާހަކަދެއްކެވުން:

ޝުކުރިއްޔާ އަޙްމަދު އިނގޭތޯ. އަޅުގަނޑުމެންގެ ހިސާބުތަކުން ދައްކާ ގޮތުން 65 އަހަރުން މަތީގެ މީހުންނަށް މިހާރު އަޅުގަނޑުމެން ހެލްތު އިންޝުއަރެންސް ދެވޭ މީހުންގެ އަދަދަކީ 19836 މީހުން އިނގޭތޯ. ދެން އަޅުގަނޑުމެންގެ މި ދެވެނީ ރިޑަންޑަންޓު ކޮށްގެން މި ދެވެނީ 595 މީހަކަށް. ދެން ރިޓަޔަރ ކޮށްފައި އާއި ޕެންޝަނަރުންގެ ގޮތުގައި އެބަ ދެވޭ 1731 ފަރާތަކަށް ހެލްތު އިންޝުއަރެންސް. ދެން އަޙްމަދު ވިދާޅުވި އަތުވެދާނެ ބަދަލަކަށް ވިސްނިންތޯ؟ ދެން މިދެންނެވި މީހުންނަށް 65 އަހަރުން މަތީ މީހުންނާ މިއީ އެންމެން އެއްކޮށްލީމާ އެއަށް އަޅުގަނޑުމެން މި ޚަރަދުކުރަނީ އެ މީހުންގެ ހެލްތު އިންޝުއަރެންސަށް އަހަރަކު ދައްކަންޖެހެނީ 44 މިލިއަން ރުފިޔާ. އެހެންނަމަވެސް މިހާރު މި ދާ ގޮތުން މަދުކުރެވޭ މީހުންގެ އަޅުގަނޑުމެން އަދި ނުބަލަން ތި ވިދާޅުވާ މުޅި އަދަދު އެއްކަލަ 18 ހާހަށް ތިރި ވީމާ އެ އުނިވާނެ އަދަދު އެއްކޮށްނެއް ނޫން. އެހެންނަމަވެސް އަޅުގަނޑުމެން ވެސް އޭގެތެރޭގައި ހިސާބުތަކުން މި 14 ހާހެއް ބާކީ ވެގެން ދިޔޭ ކިޔާތީ އޭގެތެރެއިން ބައެއް މިކަހަލަ ގޮތަކަށް ވެގެން ހިފަންޖެހުނު ކަމަށް ވިޔަސް އެއީ މީހަކަށް 2000 ރުފިޔާ އެބަޖެހޭ ސަރުކާރުން ދައްކަން. އެހެންވާ ކަމަށް ވާނަމަ އޭގެ މާނައަކީ އަށެއްކަ ހާސް މީހުން ވަކިކުރިޔަސް އެއަށް އިތުރަށް ހިނގާނޭ މި ވާގޮތުން 16 މިލިއަން ރުފިޔާ. އެހެންނަމަވެސް މީގައި އަނެއްކާ ދެ ވަނަ މި އިތުރު އިޞްލާޙު އޮތް ގޮތުން ވެއްޖިއްޔާ ސިވިލް ސަރވިސްގައި ކިތަންމެ ކުޑަ ދުވަސްކޮޅަކު އުޅެފައި ހުރި މީހަކު ވިޔަސް ހަމަ މުޅި އުމަރަށް މިކަން ކުރަންޖެހޭތީވެ ކުރިއަށް އޮތް ތަނުގައި ހަމަ ވަރަށް ބޮޑުވެގެން ދާނެ އިނގޭތޯ. މީގައި އަނެންހެން ނެތް ލިމިޓެއް ވަކި ލާފަކާ. މިއޮތީ ކިތަންމެ ކުޑަ ދުވަސްކޮޅަކު އުޅުނަސް އޭނައަށް ހަމަ ސިވިލް ސަރވަންޓެކޭ އެއްގޮތަށް ހެލްތު އިންޝުއަރެންސް ދޭންޖެހޭ މުޅި އުމުރަށް. އެހެންވީމާ، އެ ގޮތަށް އޮވެއްޖެއްޔާ ހަމަ ވަރަށް ބޮޑުވެގެން ދާނެ. 

ފޮނަދޫ ދާއިރާގެ މެންބަރު ޢަބްދުއްރަޙީމު ޢަބްދުﷲ ވާހަކަދެއްކެވުން:

އާދެ، ވަޑައިގެން ތިއްބެވި ހުރިހާ ބޭފުޅުންނަށް ޝުކުރު ދަންނަވަން. އަޅުގަނޑު ދަންނަވާނީ ތި ބޭފުޅުން ތި ދެެއްވި މަޢުލޫމާތަކީ އަޅުގަނޑުމެން ކޮމިޓީން މި ބިލު ދިރާސާކުރާއިރު ވަރަށް ބޮޑަށް ބޭނުންވާނެ އަދި އެ ކަމުގެ ސަބަބުން ބިލު އިތުރަށް ފުރިހަމަ ކުރުމަށް ފަސޭހަތަކެއް ލިބިގެންދާނެ ކަންތައްތަކެކޭ. ދެން އެޓަރނީ ޖެނެރަލް އޮފީހުން ވަޑައިގެންނެވި ބޭފުޅުން ވިދާޅުވި އެއްޗަކާ ގުޅޭ ގޮތުން އަޅުގަނޑު ދަންނަވާލަން ބޭނުން މީގެ އެއް ވަނަ މާއްދާގައި މި އިޞްލާޙަކީ އަޅުގަނޑު ހުށަހެޅި އިޞްލާޙަކަށް ވާތީ އަޅުގަނޑު ހިތަށް އެރީ އަޅުގަނޑު މި ތާނގައި އިނީމަ އެކަން ސާފުކޮށްލަ ދިނުން އެއީ މުހިއްމު ކަމެކޭ. ދިމާވި ހާލަތެއް، ދިމާވި ހާލަތެއް އެއީ އަޅުގަނޑުމެން މި ތާނގައި ބުނަންއުޅެފައި މި އޮތީ ނޫނީ ބުނަން ބޭނުންވަނީ މިހާރަކަށް އައިސް އަޅުގަނޑުމެންނަށް ޢާއްމު ގޮތެއްގައި ވަޒީފާ އިން ދޫކޮށްލާ މަންޒަރު މި ފެންނަނީ އެ މީހާ ވަޒީފާ އަދާކުރަމުން ގެންދިޔަ އޮފީސް އުވުމުގެ ސަބަބުން ނޫނިއްޔާ ކުރަމުންގެންދިޔަ އަދާކުރަމުން ދިޔަ ވަޒީފާ އުވާލުމުގެ ސަބަބުން ނޫނިއްޔާ މަސްއޫލިއްޔަތެއް ނެތޭ ބުނެ މިކަހަލަ ކަންތައްތަކެއް މެދުވެރިކޮށްފައި ވަޒީފާ އިން ދޫކޮށްލާ މަންޒަރު މި ފެންނަނީ. ދެން އަޅުގަނޑު ޙަޤީޤަތުގައި މި ބައްދަލުވުމުގައި އެހާ ބޮޑަކަށް ބޭނުމެއް ނުވޭ ތި ބޭފުޅުން ވިދާޅުވި އެއްޗަކަށް ރައްދެއް ދޭކަށެއް. އެހެންނޫނިއްޔާ އަޅުގަނޑަށް ވެސް ތި ވިދާޅުވާ ހާލަތު ބަޔާންކޮށްދެވިދާނެ. އެހެންނަމަވެސް މި ވަގުތު އެހާ ތަފްސީލަށް ދާކަށް ބޭނުމެއް ނޫން. ކުރުގޮތަކަށް ދަންނަވާލަން ބޭނުންވަނީ މިއޭ މީގެ ބޭނުމަކީ. ދެން އަޅުގަނޑަކަށް މި ބިލަކުންނެއް އެއްގޮތަކަށްވެސް ނުފެނުނު ތި ވިދާޅުވާ ސިވިލް ސަރވިސް އިން ދޫކޮށްލާ މީހާ އެއްވެސް ކަހަލަ ފަހުން އިޢުލާނުކުރާ މަޤާމަކަށް ނުވަތަ އުފައްދާ މަޤާމަކަށް ގެންނަން މަޖުބޫރުވާ ގޮތަކަށް އޮތް މާއްދާ އެއް. އިނގޭތޯ. މީގައި މި އޮންނަނީ (ޅ)ގައި މި  މާއްދާގެ (ބ) ގައިވާ ގޮތުގެ މަތިން އިނާޔަތް ދެމުން ގެންދާ މުވައްޒަފުން އަނބުރާ ސިވިލް ސަރވިސް އަށް ގެނައުމަށްޓަކައި އަންނަނިވި ގޮތުގެ މަތިން ސިވިލް ސަރވިސް ކޮމިޝަނުން މަސައްކަތް ކުރަންވާނެއޭ ބުނެފައި ދެން މި އޮންނަނީ އެ މަގާމަކަށް އެކަށީގެންވާ މީހުން އެ ކަމަކަށް ގެންނަން ބާރުއަޅައިދޭން ވާނޭ. އެހެންވީމާ، އެ ކަމުގެ ސަބަބުން އަޅުގަނޑު ގަބޫލެއް ނުކުރަން ޤާނޫނުއަސާސީ އާ އެ ގޮތަކަށް ޚިލާފުވާނެ ކަމަކަށެއް. އެއީ އެ އުފައްދާ މަގާމަކަށް އޭނަ އެކަށީގެންވާ ކަމަކަށް ވަނީ ވިއްޔާ އޭނައަށް އެ މަގާމު ނުދެވެންވީ ސަބަބެއް ނޯންނާނެ. ދެވޭ ކަމަށް ވަންޏާ އެއީ އަޅުގަނޑު ގަބޫލުކުރަނީ މާ ބޮޑަށް ޤާނޫނުއަސާސީ އާ ޚިލާފުވާނެ ކަމަށް. ދެން އެހެންކަމުން މި 2 ޕޮއިންޓަށް އަޅުގަނޑު އެއްޗެއް ދަންނަވާލަން ބޭނުން ވަނީ. ޖުމުލަގޮތެއްގައި އަޅުގަނޑުމެން ދެންނެވި މަޢުލޫމާތަކީ މި ބިލު އިތުރަށް އަޅުގަނޑުމެން ފުރިހަމަކުރުމަށްޓަކައި ލިބުނު ވަރަށް މުހިއްމު މަޢުލޫމާތެއް ކަމަށް އަޅުގަނޑު ދެކެނީ. ދެން ޕެންޝަނާ އޮފީހުން ވިދާޅުވާހެން އަޅުގަނޑު ވެސް ގަބޫލުކުރަން އެކަކަށް ދެ ދިމާލަކުން އެއްޗިހި ލިބޭ ގޮތަށް އޮތުމަކީ އެއީ ބުއްދިވެރި ކަމަކަށް ވެގެން ނުވާނެ. އެހެން އޮތް ކަމަށް ވަންޏާ އަޅުގަނޑުމެން ކުރިއަށް އޮތްތާނގައި ބިލު ފުރިހަމަކުރާނަން. މައިގަނޑު ގޮތެއްގައި މި ވަގުތު ދެން އަޅުގަނޑު ދައްކަން ހުރި ވާހަކަތަކަކީ މިއީ. އެހެންވީމާ، ވަރަށް ބޮޑަށް ޝުކުރު ދަންނަވަން މުޤައްރިރަށް ފުރުޞަތެއް ދެއްވީތީ.
ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:

އާދެ، މި ދެކެވުނު ވާހަކަ އާ އެކުގައި އަޅުގަނޑަށް އުފެދޭ ދެތިން ސުވާލެއް ކޮށްލާނަން. އެންމެ ފުރަތަމަ ކަމަކީ މި ޕެންޝަނާ ބެހޭ އޮފީހުން ކިހިނެއްތޯ މިހާރު ވެސް ޑަބަލް ޕެންޝަން ލިބިވަޑައިގެންފައި ތިއްބެވި ބޭފުޅުން ވެސް މީގެތެރެއަށް ވަދެފައި ހުރެދާނެ. އެހެންވީމާ، އެ ބޭފުޅުންނާ ދޭތެރޭގައި ކިހިނެއްތޯ ކަން ކުރިއަށް ގެންދަނީ. އަދި ހަމަ އެއާއެކުގައި އަޅުގަނޑު އިތުރަށް ސާފުކޮށްލަން ބޭނުންވޭ މުޖުތަމަޢުގެ ވަޒީފާއަކުން ނުވަތަ މި ދެންނެވި ގޮތަށް ކެނޑިގެން ދާއިރު ވެސް 20 އަހަރު ވެގެން މި ސަރުކާރުގެ ވަޒީފާއެއްގައި ހުރެފައި ކެނޑުނީމާ އޭނަ އަށް ބޮޑު މުސާރަ އެއް ލިބިފައި ޕެންޝަނެއް ލިބޭ ގޮތްތަކެއް ދިމާވެފައި ހުރި ކަމުގައި ވިޔަސްވެސް އޭނައަށް މީގެ އިނާޔަތްތައް ލިބޭ. އެހެންވީމާ، މަޙްރޫމުވާ މީހުންގެ މައްސަލަ އެއީ ވަރަށް ނާޒުކު މައްސަލަ އެއް ކަމަށް އަޅުގަނޑު ދެކެން. އެހެންވީމާ، އެއީ އެޓަރނީ ޖެނެރަލް އޮފީހަކުން ވަކި ގޮތެއް އަންގަންވަންދެކަށް ނޫނިއްޔާ ތި ބޭފުޅުންގެ އޮފީހުން ހިމެނޭ ކަމެއް ކަމުގައި އަޅުގަނޑު ދެކެނީ. އެ ބިލުގައި އުނި ކަމެއް އުޅޭ ކަމުގައި ވާ ނަމަ އެ މައްސަލަ އެއް އަވަހަށް ގެންނެވުން އިނގޭތޯ. އެހެންވީމާ، އެކަން ކިހިނެއްތޯ ކުރިއަށް ދަނީ. ދެން، އަނެއް ކަމަކީ އެޓަރނީ ޖެނެރަލް އޮފީހުގައި އަޅުގަނޑު ސާފުކޮށްލަން ބޭނުންވޭ ޤާނޫނުއަސާސީގެ 17 ވަނަ މާއްދާގެ (ށ) ގައި އެބަ ބުނޭ ތަފާތުކުރެވިދާނެ ހާލަތްތަކެއްގެ ވާހަކަ. އެހެންވީމާ، ތި ބޭފުޅުން ގަބޫލުކުރައްވަނީތޯ ނޫނިއްޔާ ސިވިލް ސަރވިސްގެ މަޤާމެއްގައި ނުވަތަ ސިވިލް ސަރވަންޓެއްގެ ގޮތުގައި ހުރި މީހަކު ވަޒީފާ ގެއްލުނީމާ ނުވަތަ އޭނަ އަކީ ކިހާ ދުވަހަކަށް ކިހާ މުއްދަތަކަށް މުޖުތަމަޢުގެ ޚާއްޞަ ހާލަތެއް ނުވަތަ ޚާއްޞަ އެހީ އަށް ބޭނުންވާ މީހެއްތޯ، އެއީ އުމުރުގެ ގޮތުން ވިޔަސް އަދި ދޮށީ އުމުރުގެ ގޮތުން ވިޔަސް ކޮންކަހަލަ ގޮތަކަށް ދިމާވީމަތޯ އޭނަ ވަޒީފާ އެއް ހޯދަނީ. އަމިއްލަ އަށް ވަޒީފާ ހޯދާ ކަށެއް މި ބިލަކު ބާރެއް ނާޅާ. އެހެންވީމާ، ކިހާ ދުވަހަކުތޯ ހުންނަންޖެހޭނީ. މިއިން އެއްވެސް ކަމެއް ނެތް. ދެން، ހަމަ ޖެނެރަލްކޮށް އަޅުގަނޑު ހަމަ ހުރިހާ ބޭފުޅުންނަށް ވެސް ދަންނަވާލަން ބޭނުން. ތި ބޭފުޅުން އެއްވެސް އޮފީހަކުން ބައްލަވާލައްވާފައި އެބަ އޮތްތޯއޭ މި މައްސަލަތަކާ ގުޅޭ ގޮތުން ދުނިޔޭގެ އެހެން ޤައުމުތަކުގައި، ކުރިއަރާފައިވާ ޤައުމުތަކުގައި ޢަމަލުކުރަމުން ދާ އުސޫލުތަކުގައި މި ކަންކަން ގެންގުޅެނީ ކިހިނެއްތޯ. މިއިން އެއްވެސް ގޮތެއް ބައްލަވާލެއްވިފައި އެބަ އޮތްތޯ. ދެން، ހަމަ އެޓަރނީ ޖެނެރަލްގައި އަޅުގަނޑު އަހާލަން ބޭނުންވޭ މިދެންނެވި ގޮތުގެ މަތިން ހެދުނީމާ ޤާނޫނު ކުރިމަތީގައި ހަމަހަމަކަން ލިބިގެންވާ އުސޫލުން އެއް ބަޔަކު އިސްތިސްނާ ވާ އުސޫލުން ދިއުމުގެ އިތުރުން މިފަދަ މީހުން ޚާއްޞަ ގޮތެއްގައި ސިވިލް ސަރވިސް އިން އައިމަ، އެކަނި އެ އޮންނަ އޮތުމުގައި އެ ތަފާތު އެއީ ތަފާތެއް ކަމަކަށް ނުބެއްލެވޭނެތޯއޭ، މިސާލެއްގެ ގޮތުން ދެންމެ އަޅުގަނޑު ފާހަގަކުރި ފަދައިން ކުފުންޏެއް ކަމުގައި ވިޔަސް. މިއިން ހަމަ ތަނަކުން ގެއްލިއްޖިއްޔާ ހަމަ ދިވެހި ރައްޔިތެއްގެ އަސާސީ ޙައްޤެއް އެ ގެއްލެނީ. އެހެންވީމާ، ކޮބައިތޯއޭ މި ހަމައެކަނި ސިވިލް ސަރވިސްގެ ވާހަކަތޯއޭ އެއީ، ކޮބައިތޯއޭ އެ އެޓަރނީ ޖެނެރަލްގެ ޚިޔާލަކީ އެ އޮފީހުގެ ބޭފުޅުންގެ. 

ރިޔާސަތުން ވާހަކަދެއްކެވުން:

ޕެންޝަން އެޑްމިނިސްޓްރީޝަން އޮތޯރިޓީ. އެއަށްފަހު އެޓަރނީ ޖެނެރަލްގެ އޮފީސް. 

ޕެންޝަން އެޑްމިނިސްޓްރޭޝަން އޮތޯރިޓީގެ ފަރާތުން މުޙައްމަދު ޙުސައިން މަނިކު ވާހަކަދެއްކެވުން:
ފުރަތަމަ ސުވާލަށް. އަޅުގަނޑުމެން ޤާނޫނުގައި އޮންނަ ތަންކޮޅެއް އެބަ އޮތް އިނގޭތޯ. 65 އަހަރު ވުމަށްފަހު ވާ ގޮތަކީ މިހާރު ލިބިވަޑައިގަންނަވާ ޕެންޝަނެއް އެ މީހަކަށް ލިބިވަޑައިގަންނަވާ ގޮތަކަށް މި އޮންނަނީ ފޯ ލައިފް. އެއީ ޤާނޫނުގައި މި އޮންނަނީ 65 1 މެއި 2010 ގައި ހަމަވެފައި ތިއްބެވި ބޭފުޅުންނަށް އެ މީހަކަށް މިހާރު ދައުލަތުން ކަނޑައަޅާފައި ހުރި 20 އަހަރު 40 އަހަރު ޕެންޝަން ލިބިވަޑައިގަންނަވާ ގޮތަކަށް ލިބިވަޑައިގަންނަވާ މީހެއްގެ އުމުރަށް. ދެން އަނެއްކާ އެ 65 އަހަރު މި ދެންނެވި ތާރީޚުގައި، އެއަށް ވުރެ ދަށް މީހުންނަށް މި ވާ ގޮތަކީ މިހާރު ދައުލަތުގެ މުވައްޒަފުންނަށް މި ލިބޭ 40 އަހަރާއި 20 އަހަރުގެ ޕެންޝަން މި ލިބެނީ 65 އަހަރާ ހަމައަށް. އެހެންވީމާ، މިހާރު މިސާލަކަށް 40 އަހަރުގެ ބޭފުޅަކަށް، ޕެންޝަން ލިބިވަޑައިގަންނަވާ ބޭފުޅަކަށް އެ ޕެންޝަން ކޮންޓިނިއު ވާނީ 65 އަހަރު ވަންދެން. އެހެންވީމާ،  މި މޭރުމުން ދާއިރު ތަފާތު ގޮތްތަކެއް ދިމާވާތީ އަޅުގަނޑުމެން މިހާރު އެ ބޭފުޅުންނަށް ވަކި އިންޑިވިޖުއަލުންނަށް ޗޫސްކުރާނެ ގޮތެއް އަނެއްހެން ދިނުމުގެ ގޮތުން. އެއީ އެކްރޫޑު ޙައްޤެއް ވެސް އަޅުގަނޑުމެން ދޭން އެބަޖެހޭ. ދަންނަވާނީ އެ މީހެއްގެ ސަރވިސް ޕީރިއަޑެއްގައި، ބައެއް ބޭފުޅުންނަކީ ވަރަށް ކުރިން ޕެންޝަން ލިބިވަޑައިގަންނަވާފައި 200، 300 ރުފިޔާ ލިބިވަޑައިގަންނަވާ ބޭފުޅުން. އަނެއްބައި ބޭފުޅުންނަކީ ވަރަށް ފަހު ތާރީޚެއްގައި މިސާލަކަށް 15000، 16000 ޕެންޝަނެއްގެ ގޮތުގައި ލިބިވަޑައިގަންނަވާ ބޭފުޅުން ވެސް އެބަ ތިއްބެވި. އެހެންވީމާ، މި މޭރުމުން ތަފާތުތަކެއް ވަކި ގޮތެއް ކަނޑައަޅާފައި އަޅުގަނޑުމެން ނިންމަފިއްޔާ އެއީ ވަކިވަކި އިންޑިވިޖުއަލުންނަށް އޭގެތެރެއިން ވަރަށް ބޮޑު ގެއްލުމެއް ވެދާނެތީވެ އެ މީހަކު ބޭނުން ގޮތެއް ޚިޔާރުކުރުމަށް އަޅުގަނޑުމެން ސަރުކާރާ މަޝްވަރާކޮށްގެން މިހާރު ނިންމަވާފައި އޮތީ. އެއީ އެ މީހަކު ބޭނުން ގޮތެއް. ނަގާ ގޮތަށް. ދެން، ސަމީރު ވިދާޅުވި ޑަބަލް ބެނިފިޓުގައި ވެސް މިހާރު ވާ ކަމެއް އެބަ ވޭ. ދެން މި ޖަލްސާއަކީ އެ ދަންނަވަންވީ ކަމެއް ނޫން. އެއީ ކަމަކު އެއީ ޑަބަލް ބެނިފިޓު ހިނގަމުން ދާ ކަމެއް އެބަ އޮވޭ މިހާރު. އެނގިވަޑައިގަންނަވާނެ އަޅުގަނޑުމެން ޕެންޝަން ޤާނޫނުގެ ދަށުން ވަކި ގޮތެއް ކަނޑައަޅައިފިއްޔާ މިހާރު ސިވިލް ސަރވިސްގެ ޤާނޫނުގެ ދަށުން އަދިވެސް މުސްކުޅިކުރުމުގެ އިނާޔަތްތަކެއް އެބަ ހަމަ ދެއްވަމުން ގެންދަވާ 65 އަހަރުވާ މީހުންނަށް އިނގޭތޯ. އެހެންވީމާ، އަޅުގަނޑުމެންގެ ޤާނޫނުގެ ދަށުން މި ޕެންޝަން ޤާނޫނުގެ ދަށުން ދޭންޖެހޭ އެކްރޫޑު ޙައްޤެއް ދެވިފައި އޮއްވާ، 65 އަހަރު މީހަކު އެ މީހެއްގެ އުމުރުފުރާ ހަމަވުމުން އެ މީހަކަށް އަނެއްކާވެސް އެ ސިވިލް ސަރވިސްގެ ޤާނޫނުން ދޭންޖެހޭ އިނާޔަތްތަކެއް ދީފިއްޔާ މިހާރު ވެސް ޑަބަލްވަމުން އެބަދޭ. އެހެންވީމާ، މިހާރު ވެސް އެ ޕްރެކްޓިސް ހިނގަމުން ދާ ކަމަށް ޚަބަރު ލިބިފައި އޮތީ. ދެން މި މޭރުމުން ވެސް އަޅުގަނޑުމެން މަޝްވަރާކުރަންޖެހޭ ފަރާތްތަކާ މަޝްވަރާކޮށް ޢިއްޒަތްތެރި މަޖިލީހަށާއި އެޓަރނީ ޖެނެރަލްގެ އޮފީހަށާއި ރައީސް އޮފީހަށާއި މިނިސްޓްރީ އޮފް ފައިނޭންސަށާ މުޅި މިހާރުގެ ސިސްޓަމު ބަލާ މުޠާލިޢާކުރަން ވާނީ ދަންނަވާފައި. އެއީ އެ ބޭފުޅުންގެ ސަމާލުކަމަށްޓަކައި ދަންނަވާފައި. ދެން. މި ޢާއްމު ގޮތެއްގައި ޖުމުލަގޮތެއްގައި ތަފާތުކޮށް އެ ތަނެއްގައި ފައިސާ ހުންނަ ނިސްބަތުން އަޅުގަނޑަށް ހީވަނީ މި ކޮންމެ ބަޔަކާ ދޭތެރޭގައި ވެސް ޓްރީޓުކުރެވިދާނެ ހެން. އެކަމަކު، ޖުމުލަ ގޮތެއްގައި އަޅުގަނޑަށް ހީވަނީ ސިވިލް ސަރވިސް އިން ވެސް އަދި އެހެން ތަނަކުން ވެސް ބަޔަކު ރިޑަންޑަންޓު ކުރާ ކަމަށް ވަންޏާ އެއީ އަޅުގަނޑު މި ދަންނަވަނީ ޖުމުލަ ގޮތެއްގައި އެމްޕްލޯއިމަންޓު ލޯ އާއި ޕެންޝަން ލޯ އާއި އެހެން ޖެނެރަލް ޕްރެކްޓިސް އަށް ބަލާ އިރު އަޅުގަނޑަށް ހީވަނީ ޓާމިނޭޓިން ޕެކޭޖެއް މި ދެނީ ޕެންޝަން އުސޫލުން އެ މީހަކަށް ލައިފަށް ދޭ ގޮތަކަށް ނޫން އިނގޭތޯ. ވަކި އަނެއްހެން އެމައުންޓު އޮފް މަނީ އެއް އެ ފޯރުންތެރި މިންވަރު ހުރި ގޮތަކަށް ބަލާފައި އަދަދެއް ދީފައި އަޅުގަނޑަށް ހީވަނީ ހަމަޖެއްސޭނެ ހެން. އެހެން ތަންތަނުގައި ވެސް އެހެން ކަންނޭނގެ ހަދަނީ. އެކަމަކު، ދެން ވަޒީފާ އާ ބެހޭ ޤާނޫނުގައި މި އޮންނަނީ އެންމެ ގިނަ މުއްދަތަކަށް 2 މަސް ދުވަސް. އެހެންވީމާ، 2 މަސް ދުވަހުގެ ނޯޓިސް ދީފައި 5 އަހަރަށް ވުރެ އިތުރަށް މަސައްކަތް ކުރާ މީހަކު 2 މަސް ދުވަހުގެ ނޯޓިސް ދީފައި ކަނޑާލެވިދާނޭ. ނުވަތަ 2 މަސް ދުވަހަށް ވާ ލާރި ދީފައި ވަކިކުރެވިދާނޭ އިނގެތޯ. އެހެންވީމާ، ވަޒީފާ ޤާނޫނުގެ ނިސްބަތުން ބަލާއިރު ސިވިލް ސަރވިސް އަކީ ވެސް ވަޒީފާ އެއް ނުވަތަ އިންޑިޕެންޑެންޓު ކޮމިޝަނަކީ ވެސް ވަޒީފާ އެއް ދައުލަތަކީ ވެސް ވަޒީފާ  ދޭ ފަރާތެއް ނުވަތަ އަމިއްލަ ކުންފުންޏަކީ ވެސް. އެކަމަކު، މި ދެންނެވި ފޯރުންތެރިކަން ހުރި ނިސްބަތަކުން ބަލާފައި އަޅުގަނޑަށް ހީވަނީ އެ އެމްޕްލޯޔަރަކު މީހަކު ވަޒީފަ  އިން ވަކިކުރާ ކަމަށް ވަންޏާ އެ ޓާމިނޭޓިން އަދަދެއް ދެއްވުމަކީ އެކަށީގެންވާ ކަމެއް. ދެން އަޅުގަނޑަށް ހީވަނީ މި ޕެންޝަން ޤާނޫނެއް އޮންނަ އިރު މުޅި ލައިފަށް އެ ބެނިފިޓު ސްޕްރެޑު ވެގެން ދާ ގޮތަށް އެކަން ކުރުމަކީ ފުށުއަރާ ކަމަކަށް ވެދާނެ. 

އެޓަރނީ ޖެނެރަލް އޮފީހުގެ ފަރާތުން މޫސާ ޢާލިމް ވާހަކަދެއްކެވުން:
ޝުކުރިއްޔާ. ދެންމެ ކުރެއްވި ސުވާލުތަކުގެ ޖަވާބުގައި މިސާލަކަށް ދައުލަތުގެ ވަޒީފާތަކާއި ނުވަތަ ސިވިލް ސަރވިސްގެ ވަޒީފާތަކާ ސިވިލް ސަރވިސް އޭ ކިޔައިގެން އަޅުގަނޑުމެން ވާހަކަދައްކަމުން މި ދަނީ މި ބިލަކީ ސިވިލް ސަރވިސް ކޮމިޝަނަށް ފޯކަސްކުރެވިގެން އަންނަ ބިލަކަށް ވާތީ. އެހެންކަމުން ދެން ޤާނޫނުއަސާސީގެ 17 ވަނަ މާއްދާގައި މި (ށ) ގައި ޢާއްމު ހާލަތަށް ވުރެ ނިކަމެތި ހާލަތެއްގައި ތިބޭ ބަޔަކަށް ސަރުކާރުން ޚާއްޞަ އެހީ އެއް ވުމަކީ ޤާނޫނުއަސާސީ އާ ޚިލާފު ކަމެއް ނޫން. އެއީ ޤާނޫނުއަސާސީގެ 16 ވަނަ މާއްދާގައި ބުނާ ބީދައިން ޑިމޮކްރެޓިކް މުޖުތަމަޢެއްގައި އޮންނަ ގޮތުގެ މަތިން އިސްލާމީ ޝަރީޢަތާ ޚިލާފު ނުވާ ގޮތުގެ މަތިން ރައްޔިތުންގެ މަޖިލީހުން ފާސްކުރާ ކޮންމެ ޤާނޫނަކުން އަސާސީ ޙައްޤެއް ހަނިކުރެވިދާނެ. އެ ގޮތުގެ މަތިންނާ އަދި ޢާއްމު ހާލަތަށް ވުރެ ދަށު ހާލަތުގައި ތިބެ މީހުންނަށް އިނާޔަތްތަކެއް ދިނުން މި ޤާނޫނުއަސާސީ އާ ޚިލާފު ނުވި ކަމުގައި ވީ ނަމަވެސް އަޅުގަނޑުމެންގެ ދަންނަވަން މ ިއުޅޭ ވާހަކަ އަކީ ސިވިލް ސަރވިސްގެ ޤާނޫނުގައި އެބަ އޮތޭ ކިހިނެއްކަން ސިވިލް ސަރވިސް އަށް މީހުން ވަޒީފާ ދީ، ވަޒީފާ އިން ވަކިކޮށް މި ކަންތައްތައް ކުރަންވާ ނިޒާމަކީ ކޮބައިކަން ބަޔާންކޮށްދީފައި. އެހެން އޮންނައިރު މި ގެނެވޭ އިޞްލާޙުގެ ތެރެއިން އެ ވަޒީފާ އިން ވަކިކޮށްފައި ތިބޭ މީހުންނަށް އިސްކަންދޭ ބީދަޔަކުން އަންނަ އިޞްލާޙެއްގެ ސަބަބުން ޤާނޫނުއަސާސީގައި ވެސް މި އޮންނަ ހަމަހަމަކަމާއި، އަދި 34 ވަނަ މާއްދާ އިން މި ބުނާ ކޮންމެ މީހަކަށް އެ މީހަކު އިޚްތިޔާރު ކުރާ ވަޒީފާއަކަށް ދިއުމުގެ ފުރުޞަތު އޮންނަ އިތުމާއި ސިވިލް ސަރވިސް ޤާނޫނުގައި ވަކި ގޮތަކަށް މީހުން ނެގުމަށް އޮންނަ އޮތުން ފުށުއަރާ ކަމަށް މި ދަންނަވަނީ. އެހެންމަވެސް ވަޒީފާ އިން ވަކިވެފައި ތިބޭ މީހުންނަށް ވެސް ފުރުޞަތު އޮންނާނެ ވަޒީފާއަކަށް އިޢުލާނުކޮށްފި ނަމަ އެއަށް އެޕްލައިކުރަން. އޭގެތެރެއިން އެ މީހުންނަކީ ވެސް އެންމެ އެކަށީގެންވާ މީހުންނަށް ވެސް ވެދާނެ. އެހެންމަވެސް، މުޅިން އާ މީހުން ވެސް ތިބެދާނެ ފުރުޞަތު އޮންނަންޖެހޭ. އެހެންވީމާ، މި ގޮތަށް އައިސްފިކަމުގައި ވާ ނަމަ އެއިން ދޭހަވަނީ އެ މީހުންނަށް ފުރުޞަތު ދޭށޭ. އެހެންވީމާ، މި މާއްދާ މިހެން އޮތުމުގެ ބޭނުމަކީ ކޮބައިތޯ. އެހެންނަމަވެސް، މީތި މިހެން މި އިބާރާތުގައި އޮވެ މިހެން ފާސްވެއްޖެ ކަމުގައި ވާ ނަމަ އަޅުގަނޑުމެން މި ދަންނަވަނީ ޤާނޫނުއަސާސީ އާއި އަޅުގަނޑުމެންގެ ސިވިލް ސަރވިސް ޤާނޫނާ ފުށުއެރުންތަކެއް އައުމުގެ ފުރުޞަތު އެބަ އޮތޭ. ދެން، ކީއްވެގެންތޯ ލިމިޓެއް ކަނޑައަޅަން މި އޭޖީ އޮފީހުން، އަޅުގަނޑުމެން މި ދަންނަވަނީ ކަނޑައަޅުއްވާށެކޭ ނޫން. އެހެންނަމަވެސް، މި ދަންނަވަނީ އެކީ އެކައްޗަކަށް މި ފުރުޞަތު އޮވެއްޖެ ކަމުގައި ވަނީނަމަ ނުވަތަ ނުބައްދަލު ތަކްލީފުތަކާ ކުރިމަތިލާންޖެހިދާނެތީ ކޮންމެވެސް ނިޒާމުތަކެއް އެބަ އަންނަންޖެހޭ ކޮބައިކަން ހުއްޓެންޖެހޭ ހިސާބަކީ. ކޮންމެވެސް ލިމިޓުތަކެއް ކަނޑައަޅަން އެބަޖެހޭ. ދެން އެއީ އަޅުގަނޑުމެން އުއްމީދުކުރަނީ މަޖިލީހުން އެ ބައިތަކަށް ފޯސްކަސްކުރައްވާނެ ކަމަށް. އެހެންނަމަވެސް، މި ބިލާ ގުޅިގެން ސްޕެސިފިކުކޮށް އެހެން މުޖުތަމަޢުތަަކުގައި އޮންނަނީ ކިހިނެއްތޯ ބަލާފައި އަޅުގަނޑުމެން ދިރާސާ ހަދާފަ އެއް ނެތް. އެހެނީ، އަދި މި ބިލު ދިރާސާކުރަން ގިނަ ވަގުތުތަކެއް ނުލިބޭތީ. އެހެންނަމަވެސް، ބައެއް ޤައުމުތަކުގައި ލިމިޓުތަކެއް ކަނޑައެޅިފައި ހުންނަކަން ފާހަގަކުރަން. ޝުކުރިއްޔާ.

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:

އާދެ، ޝުކުރިއްޔާ މުޤައްރިރު. އަޅުގަނޑު ވެސް ހަމަ 2 ސުވާލެއް ކޮށްލަން ކަމަށް. މީގައި ދެން އަޅުގަނޑު ފުރަތަމަ ސުވާލު އެންސްޕާ އާ ކޮށްލަން ބޭނުންވަނީ. މި ތާގައި އަޅުގަނޑަށް ހީވަނީ ވާހަކަދެކެވިއްޖެ ކަންނޭނގެ މިއަދުގެ އަޅުގަނޑުމެން އިށީދެގެން މި ތިބި ބިލުގެ ބޭރުން ވެސް. އަޅުގަނޑުމެން މި އުޅެނީ ސިވިލް ސަރވިސްގެ ޤާނޫނަށް މެންބަރަކު ހުށަހަޅާފައި އޮތް އިޞްލާޙަކާ ގުޅިގެން ވާހަކަދައްކަނީ. އެހެންނަމަވެސް، ބައެއް ބޭފުޅުން މި ކުންފުނިތަކާ މި ބޭފުޅުންގެ އިނާޔަތުގެ ވާހަކަ ވެސް ދައްކައިފި. މި ގޮތުން އަޅުގަނޑު ދެކޭގޮތުގައި މަސްވެރިންނާ އަދި އަޅުގަނޑުގެ ދާއިރާގައި ހިމެނޭ ދަނޑުވެރިންނަށް ވެސް ހަމަ އިނާޔަތް ލިބެންވާނެ ދައުލަތަށް ޚިދުމަތް ކުރަންޏާ. އެ ގޮތުން އަޅުގަނޑު ވެސް ހަމައެކަނި މި ސިވިލް ސަރވިސް މީހުންނަށް އެކަނި އެއްޗެއް ލިބޭ އުސޫލަކަށް އަޅުގަނޑެއް ވެސް ތާއީދެއް ނުކުރަން. އެހެންނަމަވެސް، ހުށަހެޅިފައި މި އޮތް ބިލަށް ބަލާ އިރު އަޅުގަނޑު ހަމަކޮށްލަން ބޭނުން ވަނީ މި ވާހަކަދެކެވުމަށް ފަހު ހަމައެކަނި މެންބަރުން ގެންނަ އިޞްލާޙުތަކާ އެއްކޮށް މިހާ ބޮޑު އޯޑިއަންސަކަށް ނިސްބަތް ވާ ގޮތަށް މިފަދަ ބިލެއް މިހާރު މަޖިލީހުން ފާސްކުރެވިއްޖެ ނަމަ ކޮބައިތޯއޭ ސަރުކާރުގެ ފަރާތުން، ދެން އަޅުގަނޑަށް ހީވަނީ މިއަދު ވަޙީދު ހެން އިންނެވީ. ކޮބައިތޯއޭ ދައުލަތަށް ސަރުކާރުގެ މި ބަޖެޓު ދައްކާ ގޮތުން މިއީ ކިހާވަރެއްގެ ފީސިބަލް ކަމެއް ތޯއޭ. އެހެންވީމާ، ތި ބޭފުޅުން ދެކެވަޑައިގަންނަވާ ގޮތެއް. އެހެން މި ދަންނަވާލަނީ މިސާލަކަށް އެކަނިވެރި މައިންނާ މި މީސްމީހުންނަށް ވެސް އިނާޔަތާ އެއްޗެހި ދޭ. އެކަހަލަ ކަންތައް އަޅުގަނޑު ދެކޭގޮތުގައި ކުރަންވާނީ އެ ކަމަށް ފީސިބަލް ބަޖެޓު ވަންޏާ. އެހެންޏާ މީގައި ހަމަ ސިޔާސީ ވިސްނުމެއް ނެތި، ކިހިނެއްތޯ މިކަމުގައި ފައިސާގެ ކަންތައްތައް ހުރީ އަޅުގަނޑު ހަމަ އަހާލަން ބޭނުންވޭ. މިހާރު މި އިޤުތިޞާދީ ކަންތައްތައް އޮތް ގޮތުންނާ އެކު. ދެން ދެ ވަނަ ކަމަކަށް ބަންޑާރަ ނައިބުގެ އޮފީހާ އަޅުގަނޑު ސުވާލުކޮށްލަން ބޭނުންވަނީ ވަރަށް ބޮޑަށް މި ބިލުގެ މި އިޞްލާޙަށް ބަލައިލާއިރުގައި މީގައި ރިޢާޔަތްކުރަންޖެހޭ ވަރަށް ގިނަ ކަންކަން އެބަހުރި ކަމަށް ތި ބޭފުޅުން އެބަ ވިދާޅުވޭ. ދެން އަޅުގަނޑު ތި ފާހަގަކުރެއްވި ކަންކަން ވެސް ގަބޫލުކުރަން. ދެން މި އިޞްލާޙު ހުށަހަޅަންޖެހުނު ސަބަބުތަކުގެ ތެރޭގައި މެންަބަރު ފާހަގަކުރައްވާފައި އެބަ އޮތް، އެކި ސަބަބުތައް މެދުވެރިވެގެން ސިވިލް ސަރވިސްގެ މުވައްޒަފަކު ދޫކޮށްލަން ޖެހިއްޖެ ނަމަ އެ މުވައްޒަފަކަށް ލިބިދޭންޖެހޭ އިނާޔަތެއް ސިވިލް ސަރވިސްގެ ޤާނޫނުގައި ބަޔާންކޮށްފައި ނެތީމައޭ. އެހެންވީމާ، ކޮބައިތޯއޭ އެހެންވެއްޖެއްޔާ ތި ބޭފުޅުންގެ ފަރާތުން މި އިޝޫ އަށް އެޑްރެސްކޮށް ސޮލިއުޝަނަކީ. ވާހަކަ އަކީ، އަޅުގަނޑަށް ހަމަ އަޑުއަހަން އިން މީހެއްގެ ހައސިއްޔަތުން ފެނުނީ މީގައި ވަރަށް ބޮޑެތި ހުރަސްތަކަކާ ޤާނޫނުއަސާސީ އާ ތަޢާރުޟު ވާ ކަންކަން ހުރި ކަން. ހަމަގައިމުވެސް މަޖިލީހުގެ ތަޅުމުގައި އެއްވެސް މެންބަރަކު ޚިޔާލު ވެސް ދީފައި އޮތް ބިލެއް ނޫން މިއީ. އެހެންވީމާ، މީތި އަޅުގަނޑުމެންގެ ކޮމިޓީ އިން ރިޢާޔަތް ކުރާ އިރު ތި ބޭފުޅުންގެ ޚިޔާލާއި ހިއްސާ ވަރަށް ބޮޑަށް ބޭނުންވާނެ ކަމަށް އަޅުގަނޑު ގަބޫލުކުރަނީ. އެހެންވީމާ، އަޅުގަނޑު އެދެން މިއަދު އަދި ތި ބޭފުޅުން އިތުރަށް ވަގުތު ނަގައިގެން ނަމަވެސް މީގައި، އަޅުގަނޑު ދެކޭގޮތުގައި ސޮލިއުޝަނެއް އޮންނަންޖެހޭނެ. އަދި މެންބަރަކަށް އިޞްލާޙު ވެސް ހުށަހެޅޭނެ ވަކިވަކި ޤާނޫނުތަކަށް. އެހެންވީމާ، އެ ސޮލިއުޝަނެއް، ތި ބޭފުޅުން ސަޖެސްޓު ކުރާ ގޮތެއް އަޅުގަނޑު އެދޭތީ އެ ވާހަކަދަންނަވާލާނަން.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، އަޅުގަނޑު އަހާލަން ބޭނުންވާ ސުވާލަކީ، އަޅުގަނޑުމެންގެ ކޮންމެ މީހެއްގެ ވެސް ވަޒީފާ އަކީ ވަރަށް މުހިއްމު ވަޒީފާ އެއް. އެހެންނަމަވެސް އަޅުގަނޑުމެން މި ތިބީ އަޅުގަނޑަށް ވިސްނޭ ގޮތުގައި ރައްޔިތުންގެ މަޖިލީހުން މި ތިބީ ސިވިލް ސަރވިސްގައި ތިބި ތިރީސް އެތައް ހާސް މީހުންގެ ވަޒީފާ ކޮންމެ ގޮތަކަށް ދަމަހައްޓަން ވެސް ތައްޔާރަށް. އެހެންނަމަވެސް ރާއްޖޭގައި އެހެނިހެން ދާއިރާގައި މަސައްކަތް ކުރާ އެއްވެސް މީހެއްގެ ވަޒީފާ އެއް މި ދެންނެވި ގޮތަށް ހިފަހައްޓާކަށް މަސައްކަތް ކުރެވޭ ތަނެއް އަޅުގަނޑަކަށް ނުފެނޭ. އަޅުގަނޑު ދަންނަވާލަން، ސާފުކޮށްލަން ބޭނުންވަނީ އެޓަރނީ ޖެނެރަލްގެ އޮފީހުން، އަޅުގަނޑު އަދި މުޤައްރިރު އަރިހުން އެދެން، އެކަހަލަ ދިރާސާތަކެއް ނުވަތަ އެ ބޭފުޅުންގެ ފަރާތުން އަޅުގަނޑުމެންނަށް ޓެކްނިކަލް އިމްޕުޓެއް ލިބިއްޖެއްޔާ ވަރަށް ރަނގަޅޭ. އަޅުގަނޑުމެންގެ ދުނިޔޭގެ މި ޙަޟާރާތްތަކުންނާއި މި ތަހުޒީބު ތަންތަނުންނާ ޚާއްޞަކޮށް މި ކަހަލަ ކަންކަމަށް ޢަމަލުކުރައްވާ ފަރާތްތަކުން ދައުލަތަށް ޚިދުމަތް ކުރައްވާ ރައްޔިތުންނަށް ކިހާ ބޮޑެތި ރައްކާތެރިކަން ހަމަ އަޅުގަނޑުމެންގެ، މިހާރު ރާއްޖޭގައި މި އޮތީ ވަރަށް ތަފާތު ދެ ރެޖިމެއް. އެކައްޗަކީ ޕްރައިވެޓް ސެކްޓަރ ގައި މަސައްކަތް ކުރާ މީހުންގެ ޕްރޮޓެކްޝަނާއި، ސަރުކާރުގައި މަސައްކަތް ކުރާ މީހުންގެ ޕްރޮޓެކްޝަނާ ވަރަށް ތަފާތު އެބަހުރި. ވަރަށް ބޮޑު ތަފާތު. އެހެންވީމާ، މިހާ ބޮޑު ތަފާތު ގެނެވިފައި އޮވޭތޯ އޭ. ދެން ކޮބައިތޯ އޭ ވިސްނުމަކީ ދައުލަތަށް ޚިދުމަތްކުރާ ފަރާތްތަކަށް މިހާ ބޮޑު ޤާނޫނީ ރައްކާތެރިކަމެއް ދިނުމުގެ ވިސްނުން ކިހާ ހިސާބެއްގައިތޯ އޮންނަނީ. މި ކަންތައް އަޅުގަނޑު އަހާލަން ބޭނުން، ސާފުކޮށްލަން ބޭނުން، ކިހިނެއްތޯ އެ ކަންތައް އަޅުގަނޑުމެން ގެންނަނީ. ދެން އަޅުގަނޑު ސާފުކޮށްލަން ބޭނުން ޕެންޝަން އޮފީހުން މިހާރު ޚާއްޞަކޮށް ދައުލަތުގެ ވަޒީފާތަކުގެ ބޭފުޅުންގެ ޕެންޝަނުގެ ވާހަކަ. މިއީ އެއްވެސް ކަހަލަ ދިރާސާތަކެއް ނުވަތަ މަސައްކަތްތަކެއް މި ޕްރައިވެޓް ސެކްޓަރުގައި މަސައްކަތްކުރާ ރައްޔިތުންނަށް އެ ކަމާ ބެހޭ ގޮތުން އެއްވެސް މަސައްކަތެއް އޮވޭތޯއޭ ނުވަތަ އެ ކަމުގެ އެ ހިސާބަށް، ކިހާ ހިސާބަކަށްތޯ ގޮސްފައި އޮތީ؟ ދެން، މުޤައްރިރު އަޅުގަނޑު ވަރަށް ބޮޑަށް އެދެން އެ ސުވާލަށް މިކަމާ ނުގުޅޭ ކަމެއް ވިޔަސް ސާފުކޮށްލުން. އެއީ، އަޅުގަނޑުމެން ރިކޯޑަށްޓަކައި މި ވާހަކަ ވެސް އެހެން މީހުން މީހުންނަށް އިވޭ ގޮތަށް ވެސް ފްލޯގައި ދައްކާލަން ވެސް އަޅުގަނޑުމެން ބޭނުން. އެހެންވެގެން. ޝުކުރިއްޔާ.
އެންސްޕާގެ ފަރާތުން އިބްރާހީމް ވަޙީދު ވާހަކަދެއްކެވުން:
އާދެ، ޝުކުރިއްޔާ އިނގޭތޯ. މި އަޅުގަނޑަކަށް ސީދާ ކަނޑައެޅިގެން އަދަދު ނޭނގޭ ބުނާކަށް. އެހެންނަމަވެސް، އަޅުގަނޑަށް މީހުންނަށް ނިސްބަތްކޮށްފައި އަދަދު ބުނަށް އެނގިދާނެ. އެއީ، ކޮންމެ އެއް ހާސް މީހަކަށް ދެ މިލިއަން ރުފިޔާ އިނގޭތޯ. އެހެންވީމާ، އެއީ އެ އަދަދަކީ. ދެން، އަޅުގަނޑުމެންނަށް ތި ދެންނެވި ގޮތަށް މި ގޮތަށް އަދަދު ވަކި ކުރާނީ ކިހާ މީހުން ކަމެއް، އެހެން ނޭނގޭތީ އެ އަދަދެއް ބޮޑަށް ނޭނގެނީ. ދެން، ރިޑަންޑަންޓުގެ ވާހަކަ ދައްކާއިރު އެއީ އެހެންވެއްޖިއްޔާ މިހާތަނަށް ޢަމަލަކުރަމުން އައި ގޮތަކީ 55 އަހަރު ނުވަންޏާ އެއް ފަހަރު އަދަދެއް ދީފައި ނިންމާލަނީއޭ. އެހެންނަމަވެސް، މިހާރު މީގައި މި ބުނާ ގޮތުން ވެއްޖިއްޔާ އޭނަގެ މުޅި އުމުރަށް އެބަ ދޭންޖެހެއޭ. ދެން، ސިވިލް ސަރވިސްގައި މި ވަނީ މިސާލަކަށް ވެއްޖިއްޔާ ސިވިލް ސަރވިސްގެ އެއް މަސް ދުވަހު ވަޒީފާގައި އަދާކޮށްލާ މީހަކަށް ވެސް އުމުރަށް ސަރުކާރުން ހެލްތު އިންޝުއަރެންސް ދޭންޖެހޭ ކަމެއް. މި އިޞްލާޙު ބުނާ ގޮތުން މި ވަނީ. އެއީ، އަޅުގަނޑުމެން ކޮންމެ ވެސް ވަރަށް ކަންބޮޑުވާ ކަމެއް. އެންމެ ކިތަންމެ ކުޑަ ދުވަސްކޮޅަކު ސިވިލް ސަރވިސްގައި އުޅުނަސް ސަރުކާރުން އޭނަގެ ހެލްތު އިންޝުއަރެންސް މުޅި އުމުރަށް ހިފަންޖެހުން. އެއީ، އަޅުގަނޑަށް ވެސް އެހާ ފެންނަ ގޮތެއް ނޫން. އަޅުގަނޑަކަށް ހި އެއް ނުވޭ ދެން، އަޅުގަނޑުމެން ވެސް އަނެއްހެން ބެލިފައި ހުރީކީ ނޫން ދުނިޔޭގެ އެހެން ތަންތާގައި ވެސް ކަންކުރާ ގޮތެއް ހެން، ކިތަންމެ ކުޑަ އިރުކޮޅަކަށް އުޅެލިޔަސް އެދެން ސަރުކާރުގެ ޒިންމާ އެއް އޮތް ގޮތުން މުޅި މީހާގެ އުމުރަށް ހެލްތު އިންޝުއަރެންސް ގެންގުޅުން. ދެން، އަދަދު އަޅުގަނޑު މި ދެންނެވީ ޢަލީ ވަޙީދު ހަމަ އަޅުގަނޑުމެންނަށް މި އިވެނީ މި ވަކިކުރަން ކުޑަކުރަން ވެގެން ކިޔާއިރު އެކި ފަހަރު އެކި އަަދަދު. އެ މީހުންގެ އަދަދު އެނގުނީމަ އަޅުގަނޑަށް ވެެސް އެ ހިނގާނެ ޚަރަދެއް އެނގޭނީ. އެހެންވީމާ، އެ ގޮތުން އަޅުގަނޑުމެން ބެލީ ކޮންމެ އެއް ހާސް މީހަކަށް މިލިއަނެއް ދާނެ ކަމަށް އިނގޭތޯ. އާދެ، ސޮރީ، ދެ މިލިއަން. 

އެޓަރނީ ޖެނެރަލް އޮފީހުގެ ފަރާތުން އަލްއުސްތާޛު މޫސާ ޢާލިމު ވާހަކަދެއްކެވުން:

ޝުކުރިއްޔާ. އަޅުގަނޑުމެން އަނެއް އަޅުގަނޑަށް ހީވަނީ ޢަލީ ވަޙީދު ކުރެއްވި ސުވާލަކީ މި ބިލަށް އޮތް ސޮލިއުޝަންތަކަކީ ކޮބައިތޯ އޭ ސަޖެސްޓު ކުރައްވާ. އެއް ކަމަކީ މި ބިލުގައި އިނާޔަތްތަކެއް ދިނުމަށް އޮތް އޮތުމަކީ ގޯސް ކަމެއް ނޫން. އެހެންނަމަވެސް، މީގައި ހުރި ބައެއް އަދި ފުރިހަމަކުރަންޖެހޭ ކަންތައްތަކެއް އެބަހުއްޓޭ. އެކަންތައްތައް ފުރިހަމަ ކުރުމަށް މި ފުރިހަމަ ކޮށްލެއްވީމަ ހެން މި ރަނގަޅު ވާނީ ދެން، ކޮބައިކަން ވަކިކުރެވޭނެ ހާލަތްތަކަކީ ކާކުކަން، ކިހިނެއް ވެގެންކަން މި ހުރިހާ އެއްޗެއް ތަންކޮޅެއް ތަފްސީލުކޮށް މިއަށް އައިސިއްޔާ އޭ މީގައި ފުރިހަމަވެގެން ދާނީ. ދެން، އެއްވެސް ރައްކާތެރި ކަމެއް މިހާރު ވެސް ކޮންމެވެސް ރައްކާތެރި ކަމެއް އެބަހުރި ސިވިލް ސަރވިސްގައި މަސައްކަތް ކުރައްވާ މުވައްޒަފުންނަށް. އެ ގޮތުން، 5 އޯގަސްޓު 2008 ގައި ސިވިލް ސަރވިސްގެ ޤާނޫނަށް ގެނެވުނު އިޞްލާޙެއްގެ ދަށުން ވެސް އެބަ އޮތް މި ދެ ހާލަތްތަކެއް ބަޔާންކޮށްފައި، ޚާއްޞަކޮށް މި 55 އަހަރުގެ މަތީގެ މީހުންނަށް މިދޭ އިނާޔަތްތަކެއްގެ ވާހަކަ މި އޮންނަނީ. އޭގެތެރޭގައި މި އަމިއްލަ އަށް ނޫނީ ސިވިލް ސަރވިސް ކޮމިޝަނުން އެ މުސްކުޅި ކުރައްވާ މީހުންނަށް ދޭންޖެހޭ އިނާޔަތްތަކެއް އެބަ އިނދޭ ބުނެފައި. ހަމަ އެއާއެއްކޮށް މި ވަކި ކުރެވޭ މީހުންތައް 24 މަސްދުވަހުގެ އިނާޔަތެއް ދިނުމަށްފަހު، އެ 24 މަހުގެ އިނާޔަތަށްފަހު، މި ދެން، އަނެއް އެ 55 އަހަރުގެ މީހުންނަށް ލިބޭ އެލަވަންސެއް 24 މަހަށް ދިނުމަށް ބުނާ އެލަވަންސެއް މާއްދާ އަށް އެބަ އޮތް އެ ޤާނޫނަށް އިޞްލާޙެއް ގެނެވުނު އިރު. ދެން، ޙަމްޒާ ކުރެއްވި ސުވާލަކަށް ބޭރުގެ ހަޟާރާތްތަކާ ކޮމްޕެއަރ ކޮށްލެވުނު ބާވައޭ މި ޕްރައިވެޓް ސެކްޓަރ އާއި ޕަބްލިކް ސެކްޓަރ ދިވެހިރާއްޖޭގައި މި އޮންނަ ގޮތަށް ކިހިނެއްތޯ އެ ކަންތައްތައް އޮންނަނީ. އަދި އަޅުގަނޑުމެން އެ ވިސްނުމުގައި އެއްވެސް ދިރާސާ އެއް ކޮށްފަ އެއް ނެތް މި ބިލާ ގުޅިގެނެއް. ދެން، މި އެހެންނަމަވެސް، މި ދަންނަވަނީ މި އިނާޔަތްތަކެއް ދިނުމާއި ރައްކާތެރި ކަމެއް ދިނުމާ މި ކަންކަމަކީ އޭގެ ޒާތުގައި ގޯސް ކަމެއް ނުނޭ. އެހެންނަމަވެސް، އޭގައި މިހާރު މި ހުރި ބައެއް އުނިކަންތައްތައް ރަނގަޅުކޮށްލާފައި އެ ނޫން ގޮތަކަށް ފާސް ކުރުން އެއީ، އަޅުގަނޑުމެނަށް ތަންކޮޅެއް މި ތަންފީޛުކުރުމަށް ދަތިވެގެން ދާނެ ކަމެކޭ. 

ޕެންޝަން އެޑްމިނިސްޓްރޭޝަން އޮތޯރިޓީގެ ފަރާތުން މުޙައްމަދު ޙުސައިން މަނިކު ވާހަކަދެއްކެވުން:
އާދެ، އަޅުގަނޑު ދެ ސުވާލެއް ކަމަށް ބަލާފައި މި އޮންނަނީ. ޢަލީ ވަޙީދު ކުރެއްވި ސުވާލަށް، މީގައި މި މަޤުސަދު ތެރޭގައި މި ހުށަހެޅޭ މަޤުސަދު ތެރޭގައި އެބައުޅޭ އަނެއްހެން މިހާރު މީހަކު ވަކިކުރާ އިރު އެއްވެސް ގޮތެއް ނެތިގެން އަނެއްހެން ދެއްވަންޖެހޭ އިނާޔަތްތަކެއް. ދެން، މި ދެންނެވި ތާރީޚު އަޅުގަނޑުމެން ނަގައިގެން ތަންފީޛުކުރަމުން ދާއިރު ކޮންމެ އެއް ދުވަހު ވަޒީފާގައި ތިބި ކޮންމެ މީހަކަށް އެ ނިސްބަތުން ކޮންމެވެސް ވަރެއް ލިބިވަޑައިގަންނަވާނެ. އެހެންވީމާ، އެ ދުވަހު ތިއްބެވި ބޭފުޅަކު ވަޒީފާއިން ވަކިކުރާ ކަމަށް ވަންޏާ މިހާރު ހަމަ ޔަޤީނުން ވެސް ކޮންމެވެސް އެއްޗެއް އޭނަ އަށް ލިބިފައޭ އޮންނަނީ. އެއީ މަސް ދުވަހެއް ވިޔަސް ވެސް އޭގެ ކޮންސިޑަރޭޝަން ސަރުކާރުން އެކުރޫޑު ޙައްޤެއްގެ ގޮތުގައި އެ މީހަކު އެކައުންޓަށް ޖަމާވާނެ. އެހެންވީމާ، މި ކުރީގައި އެއްކަލަ 20 އަހަރާއި 40 އަހަރުގެ ޕެންޝަން ސިސްޓަމުގެ ގޮތުން 20 އަނެއްހެން ބެއްލެވިއިރު އަދި އެއްޗެއް 19 އަހަރު ވެފައި އޮއްވާ ވަކިވާއިރު އެއްވެސް އެއްޗެއް އޭނަ އަށް ޙައްޤު ނުވާ ގޮތަށް ވަކިވެގެން ދިޔަ ކަމުގައި ވިޔަސް ވެސް، މިހާރު މި ސިސްޓަމުން 13 މެއި 2009 ގައި ތިބި ކޮންމެ މުވައްޒަފަކަށް އެ މީހަކު ކުރި ޚިދުމަތަކަށް މިހާރު ސަރުކާރުން ބައެއް ލައްވާފައި އޮތީ. އެހެންވީމާ، އެ ނިކަމެތި ކަމެއް ނާންނާނެ. އެކަމަކު، ދެން އޭގެ ވިސްނުމަކީ މި އަޅުގަނޑުމެން ދޭން މި އުޅޭ އެއްޗަކާ އެ ލިބޭ އެއްޗަކާ ނިސްބަތުން ކުޑަހޭ ބޮޑުހޭ. އެއީ އަދި އެހެން ސުވާލެއް އެހެންނޫންތޯ. އެއީ، ތަފާތު ސުވާލެއް. އެކަމަކު، ކޮންމެވެސް އެއްޗެއް އެ މީހެއްގެ އެކައުންޓަށް މިހާރު ޖަމާވަމުންނޭ ދާނީ. ދެން، އަޅުގަނޑުމެންގެ ޕެންޝަން ސިސްޓަމު މިހާރު ޕްރައިވެޓު ސެކްޓަރަށް އަނެއްހެން މަސައްކަތް ޓާގެޓުކުރަމުން މި ދާއިރު މިދެންނެވި ގޮތަށް އަޅުގަނޑުމެން ދިރާސާ ކުރަމުން މި ގެންދަނީ އަނެއްހެން މި ވީހާ އަވަހަކަށް މި ސިސްޓަމު ގެނެވޭތޯ. ދެން، މީގައި ކިހާ ކަމެއް ކަމެއް އަޅުގަނޑުމެންނަކަށް އަދި ދިރާސާކުރެވިފަ އެއް ނެތް. އެއީ މި ސިސްޓަމު އަޅުގަނޑުމެނަށް ފެތިގެން މި މަސައްކަތުގެ ގޮތުން އަދި މި އުޅެނީ ދައުލަތުގެ މުވައްޒަފުން ވެސް އޭގައި ބައިވެރިކޮށް މުޅިން ނުނިމިގެން. އެހެންވީމާ، ޕްރައިވެޓް ސެކްޓަރ މި އަހަރުގެ ތެރޭގައި އަޅުގަނޑުމެންނަށް ފެއްޓިގެން އިރާދަކުރައްވިއްޔާ ދާނެ. 

ރިޔާސަތުން ވާހަކަދެއްކެވުން:

ސަމީރު އެދިވަޑައިގެންފަތޯ އޮތީ.

ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު، މި މަނިކު އަރިހުން ސާފުކޮށްލަން ބޭނުންވަނީ މިހާރު މި ޤާނޫނުތަކަށް މި އަންނަ ބަދަލުތަކާ އެކުގައި ބައެއް މަގާމުތަކުގައި ޤާނޫނަކުން އެ މީހަކަށް ބައެއް ހިމާޔަތްތައް ދީފައި އެބަ ހުރޭ. އިނާޔާތްތަކެއް ދީފައި އެބަހުރޭ. މިސާލަކަށް، ރައީސުލްޖުުމްހޫރިއްޔާކަން ކޮށްފައި ހުންނަ މީހަކާ ރައީސުލްޖުމްހޫރިއްޔާ އާއި ރައީސުލްޖުމްހޫރިއްޔާގެ ނައިބު. ދެން، އަދި ކުރިއަށް އޮތްތާގައި ރައްޔިތުން މަޖިލީހުގެ މެންބަރުންގެ ކަންތައްތައް ދާނެ ގޮތެއް ވެސް ނޭނގެ. އެހެންކަމަށްވަންޏާ، އެ ޤާނޫނެއްގެ ދަށުން ލިބޭ މީހުން ޕެންޝަން ސްކީމުގެ ތެރޭގައި ތި ބޭފުޅުން ކިހިނެއްތޯ މިންގަނޑު. އެއީ ދެންމެގައި ކުރިން ފާހަގަކުރެއްވި ނުކުތާގެ ދެ ބަޔަކުން އެބަ ލިބޭ، ހާލަތްތައް އެ އަންނަނީ. މިހާރު މީގައި އެ އޮތީ މައްސަލަ އެއް ކުރިމަތިވެފައި. އެހެންކަމަށްވަންޏާ މި ހިސާބުން ކިހިނެއްތޯއޭ ތި ބޭފުޅުންގެ ވިސްނުން އަޅުގަނޑު ދެކޭގޮތުގައި އެބަޖެހޭ ކޮންމެވެސް ހިސާބެއްގައި އޮންނަން. އެހެންވީމާ، އެކަމާ މެދު ކީކޭތޯ ވިދާޅުވަނީ. 

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން: 

ހަމަ އިދާރީ ގޮތުން ސާފުކޮށްލަން ބޭނުންވޭ މުޤައްރިރު މި ކިތައް ބުރުތޯ ސުވާލު ކުރުމުގައި ގެންދަން ގަސްދުކުރުވާފައި އޮތީ. އެއީ ދޮޅުގަޑިއިރު ވުމާ ކައިރިވަމުން އަންނާތީ އަޅުގަނޑު ބޭނުންވޭ އެބަ އަޅުގަނޑުމެން ބައްދަލުކުރި ބޭފުޅުންނަށްފަހު މިއަދު ކޮމިޓީ ނިންމާލުމުގެ ކުރިން އަޅުގަނޑުމެން މި ކަމާ މެދު ކުޑަކޮށް މަޝްވަރާކޮށްލަން. އެހެންވީމާ، އިދާރީ ގޮތުން އަޅުގަނޑުމެން ހާޟިރުވުމުގެ ކުރިން އޭރު ތިއްބެވި މެންބަރުން ވަކި ގޮތަކަށް ނިންމާފައިތޯ އޮތީ. އެހެންނޫނީ، އަޅުގަނޑު ތަންކޮޅެއް ކުރުކޮށްލެވޭތޯ މަސައްކަތް ކުރަން. 

ރިޔާސަތުން ވާހަކަދެއްކެވުން:

އާދެ، މި ހަމަ އަޅުގަނޑު މި އިތުރު ސުވާލުތައް ހަމަ އަންނާތީވެ، ހަމަ ގަސްތުކޮށްގެން ހުރީ ހަމަ މި ފުރުޞަތު ހަމަ ބޭފުޅުންނަށް އަރުވަން. އެހެންވީމާ، ހަމަ ސުވާލު ވީހާވެސް، މިއަދު އަޅުގަނޑުމެންގެ ބައްދަލުވުން މި ޚާއްޞަ ކުރެވިފައި ވަނީ ވަޑައިގެންނެވި ބޭފުޅުންގެ އަރިހުން ސާފުކުރައްވަން ބޭނުންފުޅުވާ ހުރިހާ ސުވާލެއް ސާފުކުރައްވަން. އެހެންވީމާ، އަޅުގަނޑު ހަމަ މި ވަގުތު މިއަދުގެ ހުރިހާ ވަގުތެއް ވެސް ޚާއްޞަ ކުރެވިފައި މި ވަނީ މި ކޮމިޓީގެ މެންބަރުން އެ ބޭފުޅުންނާ ސުވާލު ކުރައްވަން. އެހެންވީމާ، އަޅުގަނޑު ފުރުޞަތު އަރުވާނަން މަނިކަށް.

ޕެންޝަން އެޑްމިނިސްޓްރޭޝަން އޮތޯރިޓީގެ ފަރާތުން މުޙައްމަދު ޙުސައިން މަނިކު ވާހަކަދެއްކެވުން:
އާދެ، ސަމީރު ކުރެއްވި ސުވާލަށް ޖަވާބު އެރުވޭތޯ ބަލާނަން. ދެން، މިވަގުތު އިނގޭތޯ އަޅުގަނޑުމެން މި އަނެއްކާ ވެސް މި ވަގުތުގައި ޤާނޫނު ބައްޓަންކުރެވިފައި އޮތް ގޮތަކަށް އަޅުގަނޑުމެން ތަންފީޛުކުރަން ވިސްނައިގެން މި އުޅެނީ. ދެން، އެގޮތުން ދައުލަތުގެ މުވައްޒަފުން މީގައި ބައިވެރިކުރަން އަޅުގަނޑުމެންނަށް ލާޒިމުކުރޭ. ދައުލަތުގެ މުވައްޒަފުން އަޅުގަނޑުމެން މި މާނަކުރަނީ ދައުލަތުގެ ބަޖެޓުން މުސާރަ ދޭ ކޮންމެ ފަރާތަކީ ދައުލަތުގެ މުވައްޒަފެއް ކަމަށް. އެހެންވީމާ، ކުރިއަށް އޮތް ތާގައި ދެން އަނެއްހެން ވަކިި ޤާނޫނެއް ހެދިގެން ޕެންޝަނެއް ދެއްވާފައި އޮތް ބޭފުޅަކަށް އަޅުގަނޑަށް ހީވަނީ އުސޫލެއްގެ ގޮތުން މި މޭރުމުން ބަލާއިރު ދެން މީގައި ބައިވެރިވަޑައި ގަންނަވާކަން ޖެހިވަޑައި ނުގަންނަވާނެ ހެނެއް އިނގޭތޯ. އެކަމަކު، ޤާނޫނެއް ނެހެދި ބެނިފިޓެއް ކަނޑަނޭޅި ވަކި ޤާނޫނެއްގެ ދަށުން ނެތް ހުރިހާ ބޭފުޅުން މީގައި ބައިވެރި ވަޑައިގަންވަން ޖެހިވަޑައިގަންނަވާ ކަމަށް އަޅުގަނޑު ގަބޫލުކުރަނީ. އެހެންވީމާ، އެ މޭރުމުން އަޅުގަނޑުމެން މި ގެންދަނީ މި މަސައްކަތް. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑު ވަރަށް ކުރި ސުވާލެއް، ދެން މިހާރު މި ހުށަހެޅިފައި އޮތް އިޞްލާހު މި މަޖިލީހުން ގެންނެވުމަށް ތި މުއައްސަސާގެ ފަރާތުން ވެސް ރިކަމަންޑު ކުރަންތޯއޭ ނުވަތަ ފެނޭތޯއޭ ނުފެނޭތޯއޭ؟

ޕެންޝަން އެޑްމިނިސްޓްރޭޝަން އޮތޯރިޓީގެ ފަރާތުން މުޙައްމަދު ޙުސައިން މަނިކު ވާހަކަދެއްކެވުން:
މި އިޞްލާޙު އަޅުގަނޑަށް ކަނޑައެޅިގެން އެ ޖަވާބު އާނއެކޭ ނޫނެކޭ ދެންނެވުމަކީ އަޅުގަނޑަށް ދަތި ކަމެއް އިނގޭތޯ. މިދެންނެވީ، އަނެއްހެން ސިވިލް ސަރވިސްގެ މުވައްޒަފުން ވަކި ކުރާއިރު ވަކި ގޮތަކަށް ޓާމިނޭޓިން ޕެކޭޖެއް ދިނުމަކީ އަނެއްހެން އުސޫލެއްގެ ގޮތުން އެންމެ ރަނގަޅު ކަމެއް ކަމުގައި އަޅުގަނޑު ވެސް ދެކެން. އެއީ، އަޅުގަނޑު މިދެންނެވި މޭރުމުން ކަމެއް ހަމައެކަނި ސިވިލް ސަރވިސް އަކަށް ވެސް ނޫން. މިކަން މި ގޮތަށް މަޖިލީހުން ކުރައްވައިފިއްޔާ ހަމައެކަނި ދެވަނަ ސުވާލަކަށް އަންނާނެ އިންޑިޕެންޑެންޓު ކޮމިޝަންސްތަކުން ވެސް ހަމަ ދައުލަތުގެ ހުރިހާ ތަނަކުން ވެސް ހަމަ އެއް އުސޫލަކުން އަޅުގަނޑަށް ހީވަނީ އެ މަސައްކަތް ކުރައްވަންޖެހޭނެ ހެން. އަދި ޢާއްމު އުސޫލެއްގެ ގޮތަށް ބަލާ ކަމަށް ވަންޏާ ހަމަ ކޮންމެ އެމްޕޮލޯޔަރަކަށް ވެސް ހަމަ އެ އިޝޫ ނިކުންނާނެ ހެން ހީވޭ. އެ މީހަކު ވަޒީފާ އިން ވަކިކުރަންޏާ ވަކިކުރަންޖެހޭ އިރު އެ މީހަކަށް ލިބެންޖެހޭ ކޮމްޕެންސޭޝަން. އެހެންވީމާ، އެ މޭރުމުން ކަންނޭނގެ އަޅުގަނޑަށް ހީވަނީ މި ބިލާ މެދު ވިސްނާވަޑައިގަންނަވަންޖެހޭނީ. އެހެންވީމާ، މި އިޞްލާޙު ގެންނެވުމާ ނުގެންނެވުމާ ދެން އެއީ މަޖިލިސްގެ ކަމެއް.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، މި މަނިކުގެ ވާހަކަފުޅުގައި ވިދާޅުވި ތަންކޮޅެއް ދަތިފުޅު ވާހަކަ، މި ސީދާ އާނއެކޭ ނުވަތަ ނޫނެކޭ. އަޅުގަނޑު އެހެންވީމާ، އަޅުގަނޑުގެ ސުވާލު އެހެން ގޮތަކަށް. މި އިޞްލާޙު ގެނައުމުގައި ހުރި ނުރަގަނޅު ކަންތައްތަކަކީ ކޮބައިތޯ އޭ؟ މި އިޞްލާޙު ގެނައުމުގައި ހުރި ރަނގަޅު ކަންތައްތަކަކީ ކޮބައިތޯ އޭ؟ އޭރުން ދެން، އަޅުގަނޑުމެން ކޮންމެ ގޮތެއް ވިޔަސް އަދި މަޖިލީހުން ނިންމަވާއިރު މަޖިލީހުގައި ވެސް އެ ކަންކަމާ ދެކޮޅު ބޭފުޅުން ތިއްބަވާނެ، އެއްކޮޅު ބޭފުޅުން ތިއްބަވާނެ. އަދި ރައްޔިތުންގެ ތެރޭގައި ވެސް އެއްކޮޅު ބޭފުޅުންނާ ދެކޮޅު ބޭފުޅުން. އެހެންވީމާ، އަޅުގަނޑު މި ސުވާލު ކޮށްލުމުގެ ބޭނުމަކީ އަޅުގަނޑު ދެކޭގޮތުގައި މިއީ ޓެކްނިކަލް ބޭފުޅުން މިތާ މި ތިބީ. އަޅުގަނޑުމެން ޓެކްނިކަލް ބޭފުޅުންނާ އަޅުގަނޑުމެން ކަންކަން މި ނިންމަނީ ސިޔާސީ ގޮތުން. އަޅުގަނޑުމެންނަށް އެންމެ ގިނަ ވޯޓު ލެވޭނީ ކިހިނެއްތޯ؟ ތި ބޭފުޅުންގެ ފަރާތުން އަޅުގަނޑުމެން މި ޓެކްނިކަލީ އަދި ވޯޓެއް ލިބުނަސް ނުލިބުނަސް ތި ބޭފުޅުންނަށް ފެނިވަޑައިގަންނަވާ އެއްޗެއް އަޅުގަނޑުމެން ނިންމާނީ ވީހާވެސް ގިނަ ވޯޓު އަޅުގަނޑުމެންނަށް ލިބޭ ކަހަލަ ގޮތަކަށް ބޮޑަށް ފެންނަނީ. އެހެންނަމަވެސް، އެ ނޫން ގޮތްގޮތަށް ވެސް މަޖިލީހުން ނިންމާ ކަންކަން އިނގޭތޯ. އެހެންވެގެން. ޝުކުރިއްޔާ.

ޕެންޝަން އެޑްމިނިސްޓްރޭޝަން އޮތޯރިޓީގެ ފަރާތުން މުޙައްމަދު ޙުސައިން މަނިކު ވާހަކަދެއްކެވުން:
އާދެ، މި އިޞްލާޙު މިއޮތް ގޮތަކަށް އަނެއްހެން އަޅުގަނޑަށް ނުފެނޭ ގެންނާކަން. އެއީ ފުރަތަމަ ކަމަކީ މި އިޞްލާޙަށް ހުށަހެޅުނު މަޤުސަަދުތައް މިހާރު މުޅިން ތަފާތު އަޅުގަނޑަށް ހީވަނީ ވިސްނުމުގައި. އެއީ، ސިވިލް ސަރވިސްގެ ބޭފުޅުންނަށް މިހާރު ކޮންމެވެސް ވަރެއްގެ އިނާޔާތެއް އެބަ ލިބިދޭ. ދެން، ކުރިއަށް އޮތްތާގައި ވެސް މީހަކު ސިވިލް ސަރވިސް އިން ނުވަތަ އެ ނޫން ވަޒީފާއަކުން ވަކިކޮށްފިއްޔާ ވެސް ކުރިޔާ ޚިލާފަށް ޑިފައިން ބެނިފިޓެއް ކަނޑައެޅިފައި އޮންނަ އުސޫލަކުން ނޫން މިހާރު މަސައްކަތް ކުރަވަމުން ދާނީ. އެއީ، އެ މީހަކު ވަޒީފާ އިން ވަކިކުރާއިރު އެ މީހަކު ލިބޭ އާމްދާނީ އަކުން ކޮންޓްރިބިއުޓުކޮށްފައި އޮންނާނެ ކޮންމެވެސް އެއްޗެއް އަބަދުވެސް އެ ސިސްޓަމުގައި ސޭވު ކުރެވިފައި އޮންނާނީ. އެހެންވީމާ، ކުރިން މިދެންނެވި ގޮތަށް 19 އަހަރު އަނެއްހެން މި ޚިދުމަތްކޮށްފައި ހުއްޓާ ވަޒީފާ އިން ވަކިވީމާ، އަތްފޮޅާލާފައި ދާ އުސޫލެއް މިހާރަކު ނޯންނާނެ، ކުރިއަށް އޮތްތާގައި އޮންނާނީ އެ މީހަކު ކުރި މަސައްކަތުގެ އެ މީހުން ޖަމާކޮށް، ކޮންމެ އިރަކު ވަކިކުރިޔަސް އެ މީހެއްގެ ކުރިއަށް ފަހަތަށް ދިޔަ ބައި އެ މީހުންނަށް އޮންނާނެ ސޭވުކުރެވިފައި ޤާނޫނުގެ ދަށުން އެ މީހެއްގެ ރައްކާތެރި އެކައުންޓެއްގައި ބެހެއްޓިފައި ވާނެ. އެހެންވީމާ، އެ މަޤުސަދު މީގައި އަނެއްހެން މިހާރު ވެސް މިއޮތް ސިސްޓަމުން ފުރިހަމަވޭ. އެ ދުވަހު އެ ވަޒީފާގައި ތިބި ކޮންމެ މުވައްޒަފަކަށް މިހާރު އެ މީހެއްގެ ޙައްޤު ދެވިފައި އޮންނާނެ. އެހެންވީމާ، އެ މޭރުމުން ދޭކަށް އަނެއްހެން އަޅުގަނޑަށް ހީވަނީ މި އިޞްލާޙު ކޮންމެހެން މި ވަގުތު މި އިޞްލާޙު އޮތް ގޮތަށް ގެނައުމަކީ އަޅުގަނޑަކަށް ބުއްދިވެރި ކަމަކަށް ނުވޭ. މިދެންނެވި އުސޫލުން އެ ޑަބަލް ބެނިފިޓަކަށް ވެސް އެބަ ވޭ. އެއީ މީތި މި ގޮތަށް ދޭން ފަށައިފިއްޔާ ޕެންޝަންގެ ޤާނޫނުގެ ދަށުން ވެސް ދޭންޖެހޭ ޙައްޤެއް އެ މޭރުމުން ދެވިފައި އޮއްވާ އަނެއްކާ މި މީހަކު ކެނޑިގެން އެ މީހަކަށް ދައުލަތުގެ ފަރާތުން ޕެންޝަން އުސޫލުން އެއްޗެހިތަކެއް ދޭން ފަށައިފިއްޔާ ހަމަ އެވެސް ޑަބަލްވެގެން ދާނެ ކަމަށް ފެންނާތީވެ. ޝުކުރިއްޔާ.

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެެއްކެވުން:

އާދެ، ޝުކުރިއްޔާ މުޤައްރިރު. އަޅުގަނޑު ގަބޫލުކުރާ ގޮތުގައި ކޮމިޓީގައި ހާޒިރުވާ ފަރާތްތަކުގެ ކައިރީގައި މި އިޞްލާޙުގެންނަން ފެނޭތޯ ނުވަތަ ނުފެނޭތޯ މި ދެކެވޭނެ ވާހަކަ އެއް ކަމަށް އަޅުގަނޑު ގަބޫލެއް ނުކުރަން. ޔައުމިއްޔާއަށްޓަކައި ސިޔާސީ ގޮތުން މަޖިލިހުގެ ފްލޯގައި އެ ވާހަކަ ގޮވާލުމަށްޓަކައި މި ކުރާ ކުރުމަކީ އަޅުގަނޑު ދެކޭ ގޮތުގައި ކޮންގެންވާނެ ކަމެއް ނޫން. އެއީ، ވަރަށް އިހުތިރާމު ކުޑަ ކަމެއް. އަދި އަޅުގަނޑު ގަބޫލުކުރާ ގޮތުގައި އަޅުގަނޑުމެންގެ ޕާޓީން ނިންމާ ކޮންމެ ކަމެއް ނިންމާނީ ވޯޓަކަށެއް ނޫން. އަޅުގަނޑުމެން ނިންމަނީ ޤައުމުގެ ވިންދާ އެއްކޮށް. އެެހެންނަމަވެސް، ހިތާމަކުރަން ވެރިކަންކުރާ ފަރާތުން ވޯޓަކަށް ނިންމާ ވާހަކަ ޔައުމިއްޔާއަށްޓަކައި ވެސް ވިދާޅުވީމަ. ދެން، އަޅުގަނޑު ހަމަ މި މައުޟޫޢާ ގުޅިގެން ހަމަ ސުވާލުކޮށްލަން ބޭނުން ވަނީ ޙަޤީޤަތުގައި މި ހުރިހާ ކޮންސާރނެއް މި އެކުވެގެން މި ދަނީ ޚިދުމަތްކުރާ މީހުންގެ ޚިދުމަތުގެ އަގުވަންޒަންކޮށް ދައުލަތުން އެއްޗެއް ދިނުމާ ބެހޭ ގޮތުން ކަންނޭނގެ. ދެން، އުސޫލެއްގެ ގޮތުން އެކިއެކި ދާއިރާ އިން އެ ދާއިރާއެއްގެ ޤާނޫނެއްގައި ވަކި ގޮތަކަށް ކަނޑައެޅުން މިއީ އަޅުގަނޑަކަށް ގަބޫލުކުރެވޭ އުސޫލެއް ނޫން. އެހެންވީމާ، މި ބަންޑާރަ ނައިބުގެ އޮފީހުން އެއްވެސް ވަރަށް ދިރާސާތަކެއް އެބަ ކުރައްވަންތޯ؟ މިހާރު އަޅުގަނޑުމެންގެ ތެރޭގައި އިނާޔަތުގެ ކަންކަމަކީ ވަރަށް ޢާއްމުވަމުންދާ ކަމެއް. އެއީ، ހަމަ އެކިއެކި އެލަވަންސްތައް އެކި ގޮތްގޮތަށް މަސައްކަތް ނުކުރާ މީހުންނަށް ވެސް އެލަވަންސް ލިބުމާ ހަމަ އެކަނިވެރި މައިންނަށް ވެސް އެލަވަންސް ލިބުމާ މިވެސް ހަމަ އުމުރަށް ލިބިގެން ދާ އެލަވަންސެއް ހަމަ މިވެސް އޮންނަނީ. އެހެންވީމާ، ތި ބޭފުޅުން އެއްވެސް ކަހަލަ ދިރާސާތަކެއް ކުރައްވައިފިންތޯ؟ މިއީ އަޅުގަނޑު ދެކޭ ގޮތުގައި ކުރާ ޚިދުމަތެއް ކޮންމެ މީހަކު ވެސް މި ކުރަނީ ކޮންމެ މަސައްކަތްތެއް ކުރިޔަސް ޤައުމަށް. ދައުލަތަށް. އެހެންވީމާ، ދައުލަތަށް ޖުމްލަކޮށް އެ ކުރާ ޚިދުމަތަށް އެ މީހަކު މުސްކުޅިވެގެން ދިޔައިމަ ވިޔަސް އެދޭ އިނާޔަތެއް ދޭ މީހުން. ޖުމްލަކޮށް ތި ބޭފުޅުން އެއްވެސް ކަހަލަ ދިރާސާތަކެއް ކޮށްފައި، ޤާނޫނަށް ނުވަތަ ޤާނޫނަށް ހުށަހަޅަން ވިސްނުންފުޅު އެބަހުރިތޯ. އެއީ އަޅުގަނޑު ސުވާލުކޮށްލަން ބޭނުންވަނީ.

ފޮނަދޫ ދާއިރާގެ މެންބަރު ޢަބްދުއްރަޙީމު ޢަބްދުﷲ ވާހަކަދެއްކެވުން:

ފުރުޞަތު މުޤައްރިރު ދެއްވީމަ ދެން، އަޅުގަނޑު ވެސް ކޮންމެވެސް އެއްޗެއް ދަންނަވާލާނަން. އަޅުގަނޑު އަސްލު މި ޢަލީ ވަޙީދު އެ ދެއްކެވި ވާހަކައަށް ވަރަށް ބޮޑަށް ތާއީދުކުރަން. އެއީ، އަޅުގަނޑު ވެސް ޤަބޫލެއް ނުކުރަން. އަޅުގަނޑު ދެކެނީ މިއީ އަޅުގަނޑުމެން ބިލެއް ދިރާސާކުރާ މަރުޙަލާގައި އެ ބިލެއް ފުރިހަމަކުރުމަށްޓަކައި ހޯދަންޖެހޭ މަޢުލޫމާތު އެ ކަމާ ގުޅުންހުރި ފަރާތްތަކުން ހޯދުމަށްޓަކައި ބޭއްވޭ ބައްދަލުވުމެއް ކަމަށް. ދެން، މި ބައްދަލުވުމުގައި އަޅުގަނޑުމެން ހަމަ މިތާ ތިބެ ތަކުރާރުކޮށް އެއް ސުވާލެއް ކޮށްގެން ވަކި ގޮތަކަށް އެ ވަޑައިގަންނަވާ ބޭފުޅުން ލައްވާ ބުނުވަން މަސައްކަތްކުރުން އެއީ އަޅުގަނޑެއް ޤަބޫލެއް ނުކުރަން ޒިންމާދާރު ގޮތެއްގައި ރައްޔިތުންގެ މަޖިލީހުގެ މެންބަރަކު ކޮށްގެންވާނެ ކަމެއް ކަމަކަށެއް އިނގޭތޯ. އަޅުގަނޑަށް ހީވަނީ އަޅުގަނޑު ވާހަކަ ދައްކަމުން ދަނިކޮށް ވަކި ބޭފުޅަކަށް އަތް ނަގައިގެން އެ ގޮތަކަށް ވާހަކަ އެއް ނުދެއްކެވޭނެހެން. އެހެންވީމާ، ދެން އެ ކަމަކަށް މާ ދިގުކޮށް ވާހަކަދައްކާކަށް ނެތިން. 
ރިޔާސަތުން ވާހަކަދެއްކެވުން:
އާދެ، ކުރުކޮށްލައްވާ އިނގޭތޯ. އަޅުގަނޑު އެޓަރނީ ޖެނެރަލްގެ އޮފީހަށް އަޅުގަނޑު ފުރުޞަތު އަރުވާނަން. 
ފޮނަދޫ ދާއިރާގެ މެންބަރު ޢަބްދުއްރަޙީމު ޢަބްދުﷲ ވާހަކަދެއްކެވުން:
އަޅުގަނޑުގެ ފުރުޞަތު ނިމުނީތޯ.

ރިޔާސަތުން ވާހަކަދެއްކެވުން:
އާދެ، ކުރުކޮށްލެއްވިއްޔާ އަޅުގަނޑަށް ރަނގަޅީ އިނގޭތޯ. އެއީ ޢަބްދުއްރަޙީމު ފުރުޞަތަކަށް އެދިވަޑައިނުގަންނަވާ ކަމަށް ވިދާޅުވީ ވެސް. މިހާރު އަޅުގަނޑަށް ފުރުޞަތު ދެއްވާ.
ފޮނަދޫ ދާއިރާގެ މެންބަރު ޢަބްދުއްރަޙީމު ޢަބްދުﷲ ވާހަކަދެއްކެވުން:
މުޤައްރިރު ހުއްދަ ދެއްވައިގެން އަޅުގަނޑު ވާހަކަދައްކަން ފެށީ. އެހެންވީމާ، އަޅުގަނޑު ގަބޫލުކުރަނީ ވާހަކަދައްކަން އިޒުނަ މުޤައްރިރު ދެއްވީ، އަޅުގަނޑު ވާހަކަދައްކަން އިޒުނަ ދެއްވީމައޭ އަޅުގަނޑު ވާހަކަ ދައްކަން ފެށީ. އެ ހިސާބުން ދެން ވަކި ބޭފުޅަކު ވަކި އެއްޗެއް ވިދާޅުވީމާ، އެ ހިސާބުން އަޅުގަނޑުގެ ފުރުޞަތު ބަންދުކުރުމުގެ އިޚުތިޔާރު މުޤައްރިރަށް އޮންނާނެ ކަމަކަށް އަޅުގަނޑެއް ޤަބޫލެއް ނުކުރަން. އެހެންނޫނީ ވިދާޅުވާންވާނެ މިހާ ހިސާބުން ފުރުޞަތު ބަންދުވީއޭ. އެހެން ވިދާޅުނުވާ ކަމަށް ވަންޏާ އަޅުގަނޑުގެ ފުރުޞަތު ކުރިއަށް ގެންދަން ބޭނުން. އަޅުގަނޑު ދަންނަވާލަން ބޭނުންވެގެން މި އުޅެނީ އަޅުގަނޑުމެން ބިލު ދިރާސާކުރުމަށްޓަކައި އެޓަރނީ ޖެނެރަލްގެ އޮފީހުންނާއި އަދި ޕެންޝަނާ ބެހޭ އެންސްޕާ އިން އޮފީހުންނާއި ހޯދަން ބޭނުންވާ މަޢުލޫމާތުތައް ހޯދުމަށް ބޭއްވޭ ބައްދަލުވުމެއްގެ ތެރޭގައި އަޅުގަނޑުމެން އަޅުގަނޑުމެންނަށް ހުރި ކަންތައްތަކެއް ވާހަކަ ދެއްކުން އެއީކީ އެހާ ޒިންމާދާރު ގޮތަކަށް ނުވާނޭ. އާދެ، އަޅުގަނޑު އެހެން މި ދެންނެވީ ހަމަ ކަނޑައެޅިގެން ވަކި އެއްޗެއް ބުނުވަން މަސައްކަތް ކުރަމުން ގެންދިޔަ ދެތިން ހަތަރު ފަހަރެއްގެ މަތިން. އެހެންވީމާ، ދަންނަވާލަން މި އުޅެނީ އެހެން ނުހައްދަވާށޭ. ހަމަ ޒިންމާދާރުކަމާ އެކީގައި ރައްޔިތުންގެ މަޖިލީހުގެ މެންބަރުންގެ ވާޖިބު އަދާކުރަން މަސައްކަތް ކުރާށޭ. އަޅުގަނޑުމެންގެ މި ހުށަހަޅާފައި މި އޮތީ ސިވިލް ސަރވިސް ޤާނޫނަށް އިޞްލާޙެއް. މި ބިލަކު ހިއެއް ނުވޭ ހުށަހަޅަން ޖެހޭނެހެނެއް ކުންފުނިތަކުގެ ވާހަކަ އެއް. އެއީ ސިވިލް ސަރވިސް ޤާނޫނަށް އަމާޒުކޮށް ހުށަހަޅާފައި އޮތް އިޞްލާޙެއް ވީމަ. އެހެންވީމާ، މީގެ އުނި ކަންތައްތަކެއް ހުރިއްޔާ އެޓަރނީ ޖެނެރަލް ވިދާޅުވޭ މިވެނި އެވެނި ކަންތައްތަކެއް ރަނގަޅުކޮށްލަން ބޭނުންވާކަން. އެކަން ފާހަގަކޮށްގެން އެ ވާހަކަ ދައްކަންވާނީ. މި ބިލާ ގުޅިގެން ވޯޓު ހޯދަން މަސައްކަތް ކުރާ ވާހަކަ އާއި، ނޫނީ ވޯޓު މަދުވާ ގޮތަކަށް ވާހަކަ ދައްކަން ބޭނުން ވާހަކަ އާއި ތަޅުމުގައި އިދިކޮޅު ފަރާތްތަކަށް ރައްދު ދިނުމަށް ބޭނުންވާ މަޢުލޫމާތު ހޯދުމުގެ ވާހަކަ އެއީ މި ތާނގައި ދައްކައިގެން ވާނެ ވާހަކަތަކެއް ކަމަކަށް އަޅުގަނޑު އެއްގޮތަކަށް ވެސް ޤަބޫލެއް ނުކުރަން. މުޤައްރިރު ވަރަށް ގިނަ ފަހަރު އަޅުގަނޑަށް އެބަ އިޝާރާތްކުރައްވާ ވާހަކަދެއްކުން ހުއްޓާލުމަށް. އެހެންވީމާ، 4 ވެސް ޖަހަން ކައިރިވުމާ އެކުގައި އަޅުގަނޑު ހިތަށް އަރަނީ ދެން މިހާ ހިސާބުން ހުއްޓާލިއްޔާއޭ ރަނގަޅުވާނީ. ވަރަށް ބޮޑަށް ޝުކުރިއްޔާ.

ރިޔާސަތުން ވާހަކަދެއްކެވުން:
އާދެ، އަޅުގަނޑު ހަމަ އެދެން ހަމަ ހޫނު ނުވާ ގޮތަކަށް އިނގޭތޯ ހުރިހާ ބޭފުޅުންގެ ވެސް ވާހަކަފުޅު ކުރިއަށް ގެންދެވުން. ގަބޫލުފުޅު ކުރައްވަންވާނެ އަޅުގަނޑުމެންގެ ބައްދަލުވުމަކީ 3 މުއައްސަސާ އާ ހަމަ މަޢުލޫމާތުތަކެއް ސާފުކުރަން އަޅުގަނޑުމެން މި ތަނަށް މި އައީ. އެހެންވީމާ، އަޅުގަނޑު ދެން ގަސްދުކުރަނީ އެޓަރނީ ޖެނެރަލްގެ އޮފީހަށް ފުރުޞަތެއް ދީފައި ކޮމިޓީގެ ބައްދަލުވުން މިހާ ހިސާބުން ނިންމާލަން. އެޓަރނީ ޖެނެރަލްގެ އޮފީސް. 
އެޓަރނީ ޖެނެރަލް އޮފީހުގެ ފަރާތުން އަލްއުސްތާޛު މޫސާ ޢާލިމު ވާހަކަދެއްކެވުން:
އާދެ، ޝުކުރިއްޔާ. ޢަލީ ވަޙީދު ކުރެއްވި ސުވާލަކީ މުޅި ދައުލަތުގެ އެކިއެކި އިނާޔަތްތަކެއް ދިނުމަށްޓަކައި، އެކި ފަރާތްތަކަށް އިނާޔަތް ދެމުން ދާތީ އަދި އެކަން ސްޓްރީމްލައިން ކުރެވޭނެ ގޮތެއް އޮތްތޯ. ނުވަތަ އެފަދަ ކަމެއް އޭ.ޖީ އޮފީހުން ކުރޭތޯ ނުކުރޭތޯ. ދިރާސާކޮށްފިތޯ ނުވަތަ ނުކުރައްވާތޯ. ރަނގަޅު ވާހަކަފުޅެއް. ހަމަ ތިއީ އަޅުގަނޑުމެން ޤަބޫލުކުރާ ވާހަކަ އެއް. އެހެންނަމަވެސް އަދި މި ވަގުތަކަށް އެފަދަ ދިރާސާ އެއް ނޫނީ އެފަދަ ބިލެއްގެ މަސައްކަތް އަދި ނުކުރެވޭ ވާހަކަ ދަންނަވާލަން. އެހެންނަމަވެސް އަޅުގަނޑުމެން ތި ވިސްނުން އޮފީހާ ހިއްސާކުރާނެ ވާހަކަ ދަންނަވާލަން. ޝުކުރިއްޔާ.

ރިޔާސަތުން ވާހަކަދެއްކެވުން:
ނިންމާލަން ގަސްދުކުރަނީ. ދެން އަޅުގަނޑުމެން ބައްދަލުވުމެއް ދެން އޮންނާނީ މާދަމާ ހެނދުނު 11:15 ގައި. އަޅުގަނޑުމެންގެ ބައްދަލުވުމުގައި އަޅުގަނޑުމެން ނިންމާފައި އޮންނާނީ ޖުޑީޝަލް ސަރވިސް ކޮމިޝަންގެ ބޭފުޅުންނާ ބައްދަލުކުރަން. މާދަމާ 11:15 ގައި ބައްދަލުވުން އޮންނާނެ ވާހަކަ ދަންނަވަމުން މިހާ ހިސާބުން ނިންމާލާނަން. ވައްސަލާމް ޢަލައިކުމް.
_____________________

